
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᕿᑎᖅᑰ, ᕕᕝᕗᐊᕆ 23, 2023 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᒃ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᕕᕝᕗᐊᕆ 23, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ ᒥᔅᑕ ᐊᓇᕕᓗᒃ ᑐᒃᓯᐊᕐᓂᒃᑯᑦ 

ᐊᖕᒪᐃᔪᓐᓇᖅᑮᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᓯᓗ. ᑐᓐᖓᓱᒋᑦᓯ ᑕᒫᓂ. ᓯᓛᖅᓯᕙᓪᓕᐊᒐᓗᐊᖅᑎᓪᓗᒍ ᐄᓛᒃ. ᖁᐊᓇᖅᑯᓯ 

ᑕᒪᐅᓐᖓᐅᔪᓐᓇᕋᑉᓯ.  

 

(ᑐᓵᔨᑎᒎᓕᖅᑐᖅ) 2. ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᒃᓴᐃᑦ ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 2: ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 

 

ᐊᖓᔪᖅᑳᑉ ᐅᖃᐅᓯᖓ 139 - 6(2): ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 2023-24 (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒥ ᖁᕕᐊᓱᒃᐳᖓ ᓵᑉᓯᖕᓂ, ᑲᑎᒪᔨᐅᖃᑎᒃᑳ, 

ᐅᓂᒃᑳᕈᓐᓇᕐᓂᐊᕋᒪ ᑖᑉᑯᓂᖓ ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᖅᑐᕐᓂᕆᓂᐊᖅᑕᖏᓐᓂᒃ 2023-24 ᐃᓗᐊᓂ. 

 

ᐊᕐᕌᓂᓵᖅ ᑲᑎᓚᐅᖅᓯᒪᒐᑉᑕ ᓯᕗᓕᖅᑎᐅᑉᓗᑕ ᓄᓇᑉᑎᒻᓂ ᑭᒡᒐᖅᑐᐃᑉᓗᑕ. ᐱᓕᕆᖃᑎᒌᖕᓂᕐᒥᒃ 

ᓴᓐᖏᓂᖃᖅᖢᑕ ᑕᒡᕙᓂ ᐊᕐᕕᓂᓕᒋᓕᖅᑕᖏᖕᓂᒃ ᓂᕈᐊᖅᑕᐅᓯᒪᑉᓗᑕ ᑲᑎᒪᕕᒡᔪᐊᑉ ᐃᓗᐊᓂ. 

 

ᑕᐅᑐᖅᑰᒐᕐᒥᒃ ᓴᖅᑭᑦᓯᓚᐅᕋᑉᑕ ᓄᓇᕗᑦ ᓄᓇᖁᑎᖏᑦ ᑕᑯᔪᒪᑉᓗᑎᒍᑦ ᐋᓐᓂᐊᕐᓇᖅᑕᖃᓐᖏᑦᑐᑦ, 

ᓴᐃᒪᓂᖅᑕᖃᖅᑐᓂᒡᓗ, ᐃᓄᑐᖃᖅᐳᖅ ᐊᖏᕐᕋᖅᓯᒪᓗᑎᒃ ᐃᓐᓇᕈᖅᐸᓪᓕᐊᑦᓯᐊᕈᓐᓇᖁᑉᓗᒋᑦ. ᑖᒃᑯᓂᖓ 

ᐃᕐᖑᑕᖏᓐᓂᒃ ᐃᓗᓕᖏᓐᓂᓪᓗ ᐃᓕᓐᓂᐊᖅᑎᑦᓯᔪᓐᓇᕐᓂᐊᕐᒪᑕ ᖃᓄᖅ ᓯᕗᓂᒃᓴᖃᖅᑐᒃᓴᐅᒻᒪᖔᕐᒥᒃ. 

 

ᑕᐃᑲᓂᓗ ᐅᖃᓚᐅᕋᑉᑕ ᑮᓇᐅᔭᖅᑐᒃᑲᓐᓂᕈᒪᑉᓗᑕ ᐱᒋᐊᒃᑲᓐᓂᕈᒪᑉᓗᑎᒍᑦ ᐋᖅᑭᒍᒪᑉᓗᑎᒍᑦ 

ᐃᓕᓐᓂᐊᖅᑐᓕᕆᓂᖅ, ᐃᒡᓗᓕᕆᓂᕐᓗ ᐱᕚᓪᓕᕈᒪᑉᓗᑎᒍᑦ ᐊᒻᒪ ᒪᒃᑯᒃᑐᕗᑦ, ᕿᑐᕐᖓᖏᑦ, ᐃᓚᒌᑦ ᓄᓇᕗᒻᒥ 

ᓴᓇᑦᓯᐊᕈᓐᓇᖁᑉᓗᑎᒍᑦ ᓄᓇᕗᑦ ᓯᕗᓂᒃᓴᖓᓄᑦ. 

 

ᑕᒪᓐᓇ ᑲᔪᖓᐃᕐᓂᕆᓚᐅᖅᑕᕗᑦ ᓄᓇᕗᒻᒧᑦ, ᑐᑭᖃᓚᐅᕐᒪᑦ ᐱᓕᕆᖃᑎᒌᖕᓂᖅ ᐊᔾᔨᒌᓐᖏᑦᑐᓂᒃ ᑎᒥᓂᒃ ᓄᓇᕗᑦ 

ᐱᐅᓯᕚᓪᓕᕈᓐᓇᖁᓗᒍ. ᓄᓇᓖᑦ ᐃᓐᓇᖏᑦ ᐊᖏᕐᕋᖅᓯᒪᓗᑎᒃ ᐃᓐᓇᕈᖅᐸᓪᓕᐊᔪᓐᓇᖁᓗᒋᑦ ᒪᒃᑯᒃᑐᖏᑦ, 

ᓄᑕᕋᕇᓪᓗ ᐃᓚᒌᓪᓗ ᐃᓅᓯᖃᑦᓯᐊᕈᓐᓇᕐᓂᐊᕐᒪᑕ ᖁᕕᐊᓇᖅᑐᒥᒃ. 

 

>>ᐸᑦᑕᑐᖅᑐᑦ 

(ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᑦᓯᐊᖅᑐᖓ ᓴᖅᑭᑦᑎᔭᕆᐊᒃᓴᑦ ᐊᑐᕈᒫᖅᑐᓂᒃ ᒐᕙᒪᒃᑯᓐᓄᑦ 

ᐊᖏᖅᓯᒪᔪᓂᒡᓗ ᓯᕗᓪᓕᐅᔾᔭᐅᓯᒪᔪᓂᒃ ᑕᒪᒃᑯᐊ ᓯᕗᓂᒃᓴᖃᑦᓯᐊᖁᓪᓗᒋᑦ ᓄᓇᕗᒻᒥᐅᑦ ᐃᓄᖁᑎᒋᔭᖏᓪᓗ. 

 

ᑖᒃᑯᐊ ᑮᓇᐅᔭᐃᑦ ᐅᓪᓗᒥ ᐋᖅᑭᒃᓱᖅᑕᕗᑦ ᖃᒡᓕᓂᖅᓴᐅᒐᑦᑕ ᑲᑐᔾᔨᓗᑕ ᑐᕌᒐᒃᓴᕆᓚᐅᖅᑕᑦᑎᓐᓄᑦ 

ᖃᓄᐃᓐᖏᑦᑎᐊᕐᓗᑎᒃ ᐆᒻᒪᕆᒡᓗᑎᒡᓗ ᓄᓇᓖᑦ ᓴᐱᕐᕈᐃᑦᑑᓗᑎᒃ ᓄᓇᕗᒻᒥ ᐱᕚᓪᓕᖁᓪᓗᒋᑦ 

ᐃᖅᑲᓇᐃᔭᖃᑎᒌᑦᑎᓪᓗᑕ. 

 

ᑕᐃᒪᓐᓇ ᑐᕌᒐᒃᓴᖃᐃᓐᓇᕐᓂᐊᖅᐳᒍᑦ ᐱᐅᓯᑎᑦᑎᒋᐊᕐᓂᕐᒥᒃ, ᒪᒃᑯᒃᑐᓪᓗ ᓄᓇᕗᒻᒥᐅᑕᐅᔪᑦ ᑭᒡᒐᖅᑐᐃᓚᐅᖅᑐᑦ 

ᐱᓐᖑᐊᕕᒡᔪᐊᖅᑎᓪᓗᒋᑦ ᑕᖅᑭᐅᓚᐅᖅᑐᒥ ᐅᑭᐅᖅᑕᖅᑐᒥ ᐊᒻᒪ ᑲᓇᑕᒥ ᐱᓐᖑᐊᕕᒡᔪᐊᖅᑎᓪᓗᒋᑦ ᐳᕆᓐᔅ ᐅᐊᑦᕗᑦ 

ᐊᐃᓚᓐ-ᒥ, ᑐᕌᒐᒃᓴᕆᔭᕗᑦ ᐊᐅᓚᔾᔭᒐᓱᒃᑕᕗᓪᓗ ᐱᐅᓯᑎᓐᓇᓱᖃᑦᑕᕐᓂᐊᖅᐸᕗᑦ. 

 

ᖁᕕᐊᓱᒃᑎᐊᖅᐳᖓ ᐅᐱᒋᑦᑎᐊᖅᐸᒃᑲ ᐱᓐᖑᐊᖅᑎᖁᑎᒋᔭᕗᑦ ᐊᒻᒪᓗᑦᑕᐅᖅ ᑕᐃᒃᑯᐊ ᐱᖃᑎᖃᓚᐅᖅᑐᑦ. 

 

ᐅᕙᖓᑦᑕᐅᖅ ᐱᓐᖑᐊᖅᑎᐅᓚᐅᖅᓯᒪᒐᒪ ᖃᐅᔨᒪᒐᒪ ᒪᒃᑯᒃᑐᑦ ᐊᒃᓱᐊᓗᒃ ᓴᖅᑭᔮᖅᑎᑦᑎᖃᑦᑕᕈᓐᓇᕐᒪᑕ 

ᐊᔪᓐᖏᓐᓂᕐᒥᓂᒃ ᐃᓚᖏᓐᓄᑦ ᓄᓇᓕᖕᓄᓪᓗ ᑕᐅᑐᑦᑕᐅᔪᓐᓇᕐᓂᐊᕐᒪᑕ ᓄᓇᕐᔪᐊᕐᒥ ᖃᓄᐃᓕᐅᖅᑐᖃᖅᑎᓪᓗᒍ 

ᐱᓐᖑᐊᕕᒡᔪᐊᖅᑎᓪᓗᒋᑦ. ᐅᓄᖅᑐᑦ ᑕᒪᒃᑯᐊ ᐱᓐᖑᐊᖅᑎᐅᔪᑦ ᐱᒋᐊᖃᑦᑕᕐᒪᑕ ᐃᓕᓐᓂᐊᒃᑲᓐᓂᓕᖃᑦᑕᖅᑐᑦ 

ᐱᓐᖑᐊᕕᒡᔪᐊᖅ ᐃᓱᓕᑦᑎᓪᓗᒍ ᑕᐃᒪᓐᓇ ᐅᓪᓗᒥ ᐃᓯᒐᐅᔭᖅᓯᒪᕗᖓ ᐱᓐᖑᐊᕈᑏᖕᓂᒃ.  

 

ᐅᖃᖅᑏ, ᑕᐃᒃᑯᐊ ᐱᓐᖑᐊᖅᑏᑦ ᐅᐱᒋᖁᓪᓗᒋᑦ ᓯᕗᒧᐊᖁᓪᓗᒋᓪᓗ ᐅᐱᒍᓱᒃᑲᑦᑕ ᑕᐃᒃᑯᓂᖓ. ᐅᖃᖅᑏ, ᐃᒻᒪᖄ 

ᐃᓚᖏᑦ ᐃᓯᒐᐅᔭᖅᓯᒪᓇᓱᒋᔭᐅᖅᑲᐅᔪᖓ ᑖᒃᑯᓂᖓ ᐅᖃᐅᓯᖃᕈᒪᓂᐊᕋᓱᒋᓪᓗᖓ 50%-ᖏᓐᓂᒃ 

ᑎᑎᖅᑎᑦᑎᓚᐅᖅᓯᒪᒐᒪ ᑕᐃᔅᓱᒥᖓ ᑲᖏᖅᖠᓂᕐᒥ ᐱᓐᖑᐊᖃᑦᑕᖅᑎᓪᓗᖓ ᒪᐃᑯ ᔪᐊᑕᓐ-ᑎᑐᑦ 

ᐃᓯᒐᐅᔭᖅᓯᒪᓪᓗᖓ. ᑭᓯᐊᓂ ᑖᒃᑯᓇᓂ ᐱᔪᒪᓐᖏᑦᑐᖓ, ᑭᓯᐊᓂ ᐴᖅᓯᓚᐅᖅᓯᒪᔪᑦ 8-ᓂᒃ 

ᓈᓴᐅᑎᑖᓚᐅᖅᓯᒪᔪᖓ. 112-ᓂᒃ ᑎᑎᓚᐅᖅᑐᒍᑦ ᐊᒻᒪ 8-ᓂᒃ ᑎᑎᖅᖢᑎᒃ ᐱᖃᑎᕗᑦ. 

 

ᑕᐃᒪ ᓴᓂᕐᕙᒃᑎᓪᓗᒋᑦ ᑕᐃᒃᑯᐊ ᑕᐃᔅᓱᒪᓂ ᐱᓐᖑᐊᕆᐊᖅᑐᓚᐅᖅᑐᑦ ᓄᓇᕗᒻᒥ ᐅᐱᒍᓱᑦᑎᐊᖅᑐᒃᓴᐅᓚᐅᖅᐳᑦ 

ᐊᒻᒪ ᑕᐃᒪᓐᓇ ᐃᖅᑲᐅᒪᑦᑎᐊᕋᒪ ᑕᐃᒪᓐᓇ ᐱᖁᒐᓗᐊᖅᐸᕗᑦ. 

 

ᒪᒃᑯᒃᑐᑦ ᑮᓇᐅᔭᓂᒃ ᑐᓂᔭᐅᓂᖏᑦ, ᐃᓛᒃ, ᑮᓇᐅᔭᖅᑐᖅᑐᕈᑕᐅᓂᖏᑦ ᐃᓚᒌᑦ ᓄᓇᓖᓪᓗ ᐅᓪᓗᒥ 

ᐊᑐᕈᒫᖅᑕᑦᑎᓐᓂᒃ ᐊᖏᖅᓯᒪᔭᑦᑎᓐᓄᑦ ᓴᖅᑭᔮᖅᑎᑦᑎᕗᑦ ᐅᓪᓗᒥ. 

 

ᐅᖃᖅᑏ, ᑖᒃᑯᐊ ᒪᐃᖑᑎᓪᓗᒍ ᑮᓇᐅᔭᖅᑐᕈᑎᒃᓴᓂᒃ ᓴᖅᑭᑦᑎᓚᐅᖅᓯᒪᒐᒪ ᓯᕗᓪᓕᖅᐹᒥᒃ ᒥᓂᔅᑕᐅᑎᓪᓗᖓ 

ᑮᓇᐅᔭᓕᕆᓂᕐᒧᑦ ᑲᑐᔾᔨᓗᑕᒥᒡᓗ. ᑖᒃᑯᐊ ᓄᑖᑦ ᐊᑐᕈᒫᖅᑐᑦ ᑐᕌᒐᒃᓴᖃᖅᑐᑦ ᐱᓕᕆᖃᑎᖃᕐᓗᑕ ᐊᓯᖏᓐᓂᒃ 

ᐊᕐᕌᒍᓂᒃ ᐊᒡᒋᖅᑐᓂᒃ ᑐᕌᒐᒃᓴᖃᖅᑐᑦ. ᑕᒪᒃᑯᐊ ᐱᕚᓪᓕᖅᑎᑦᑎᓂᖅ ᐱᓕᕆᐊᒃᓴᑦᑎᓐᓂᒃ ᐱᔭᕐᓂᓐᖏᑦᑑᖕᒪᑦ 

ᑖᒃᑯᐊᓕ ᐃᖅᑲᓇᐃᔭᖅᑎᕗᑦ ᑕᒪᒃᑯᐊ ᐱᓕᕆᕝᕕᒃᓴᐃᑦ ᐱᖁᑎᕐᔪᐊᑦ ᐊᑭᑐᔫᖕᒪᑕ ᐊᑭᓕᒃᓴᖃᖅᖢᑎᒡᓗ. 

ᓄᓇᕗᒥᓪᓗ ᓲᕐᓗ ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᑦ ᒐᕙᒪᐅᔪᓪᓗ ᓇᓗᓈᕿᓂᖏᑦ, ᓯᓚᐅᓪᓗ 

ᐅᖅᑰᓯᕙᓪᓕᐊᓂᖓ ᑕᒪᒃᑯᐊ ᐱᔭᕐᓂᓐᖏᕝᕚᓪᓕᖅᑎᑦᑎᖕᒪᑕ. 

 

ᐱᓪᓗᒋᑦ ᑖᒃᑯᐊ, ᑲᑐᔾᔨᖃᑎᖃᕆᐊᖃᕋᑦᑕ ᓄᓇᕗᒻᒥᐅᑦ ᓯᕗᓪᓕᐅᓗᑎᒃ ᐊᒻᒪᓗᑦᑕᐅᖅ ᐃᑲᔪᖅᖢᐃᓂᐊᕐᒪᑕ 

ᑲᑐᔾᔨᓗᑕ ᑐᕌᒐᒃᓴᕆᔭᑦᑎᓐᓄᑦ. 

 

ᐅᖃᖅᑏ, ᑖᒃᑯᐊ ᐅᐱᒍᓱᖕᓂᐊᖅᐳᖓ ᐅᐱᒍᓱᓕᖅᐸᑕ ᐊᕐᕌᒍᓂᒃ ᐊᓂᒍᖅᑐᑦ ᒐᕙᒪᒃᑯᑦ ᓴᖅᑭᔮᖅᑎᑦᑎᓯᒪᖕᒪᑕ 

ᓱᖅᑯᐃᖅᓯᕚᓪᓕᕈᒪᓪᓗᑎᒃ ᓄᓇᕗᑦ ᐊᒃᓱᕉᑕᐅᔪᓂᒃ ᐱᔨᑦᓯᕋᐅᑎᖃᖅᑎᓪᓗᒋᑦ ᐱᓕᕆᐊᒃᓴᓂᒃ ᐱᔨᑦᓯᕈᑎᓂᒡᓗ 

ᓄᓇᕗᒻᒥᑦ ᑭᓐᖒᒪᔭᖏᓐᓂᒃ. 

 

ᒪᓕᒐᓕᐅᖅᑎᐅᖃᑎᕗᑦ ᐋᑐᕚᒥ ᐃᓕᓴᖅᓯᓯᒪᔪᖅ ᑕᒪᒃᑯᓂᖓ ᐊᒻᒪᓗᑦᑕᐅᖅ ᑕᒪᒃᑯᓂᖓ ᓯᕗᓪᓕᐅᔾᔭᐅᓯᒪᔪᓂᒃ 

ᑐᑭᖃᑦᑎᐊᖅᑐᒃᑯᑦ ᐱᓕᕆᖁᓪᓗᒋᑦ. ᐊᕐᕌᓂ ᑐᓴᖅᑎᑦᑎᓚᐅᖅᓯᒪᖕᒪᑦ ᓯᕗᓕᖅᑎ ᑲᓇᑕᒥᓗ ᓯᕗᓕᖅᑎᕐᔪᐊᖓᓗ 

ᑲᑐᔾᔨᓗᑎᒃ $10 ᐅᓪᓗᕐᒧᑦ ᐊᑭᓖᖃᑦᑕᕐᓂᐊᕐᓗᑎᒃ ᓄᓇᕗᒻᒥ ᓱᕈᓯᕐᓄᑦ ᐸᐃᕆᕕᖕᓄᑦ ᒫᑦᓯ 2024 

ᓄᑦᑎᖅᑕᐅᓚᐅᖅᑐᖅ ᑕᒪᐅᖓ. 

ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᐱᑎᓪᓗᒋᑦ, $200-ᓂᒃ ᓄᑖᓂᒃ ᐸᐃᕆᕕᖕᒧᑦ ᑐᕌᖅᑕᐅᓂᐊᖅᑐᑦ ᐊᕐᕌᒍᓂᒃ 

ᐊᒡᒋᖅᑐᓂᒃ ᓄᓇᕗᒻᒥ ᐃᑲᔪᖅᑐᐃᓂᐊᖅᑐᖅ ᐃᓚᒌᓄᑦ ᓱᕈᓯᕐᓄᓪᓗ ᓄᓇᓕᖕᓂ ᐱᕚᓪᓕᖁᓪᓗᒋᑦ. 

 

ᐱᓕᕆᔾᔪᑏᑦ ᑕᐃᒪᐃᑦᑐᑦ ᐋᖅᑭᖃᑎᒌᖕᓂᖅ ᑕᒪᒃᑯᐊ ᐊᑑᑎᖃᓪᓚᕆᒻᒪᑎᒃ ᑭᐅᔭᐅᖁᓪᓗᒋᑦ ᐋᓐᓂᐊᕐᓂᕐᒧᑦ 

ᐃᓅᓯᕐᒧᓪᓗ ᓄᓇᕗᒻᒥᐅᑦ ᐊᔾᔨᒋᔭᐅᖃᑦᑕᓐᖏᒻᒪᑕ ᑲᓇᑕᒥᐅᑕᐅᖃᑎᖏᓐᓄᑦ. 

 

ᐋᑐᕚᒥ ᒪᓕᒐᓕᐅᖅᑎᐅᖃᑎᕗᑦ ᐅᖃᖅᓯᒪᖕᒪᑕ ᑮᓇᐅᔭᓂᒃ ᐊᑐᓛᖅᑕᖏᖕᓂᑦ, ᐅᕙᒍᑦᑕᐅᖅ ᑭᓐᖒᒪᔭᑦᑎᓐᓂᒃ 

ᐱᖃᖁᓪᓗᒋᑦ ᐊᒻᒪᓗᑦᑕᐅᖅ ᐃᓕᖅᑯᓯᖃᕐᓗᑎᒃ ᒐᕙᒪᒃᑯᑦ ᓄᓇᕗᒻᒥᐅᓪᓗ ᐊᑐᕈᓐᓇᖅᑕᖏᓐᓂᒃ ᐱᕚᓪᓕᖁᓪᓗᒋᑦ. 

 

ᑖᒃᑯᓂᖓ ᐊᕐᕌᒍᒧᑦ ᕿᒥᕐᕈᓇᓚᐅᓐᖏᑦᑎᓐᓂᒃ, ᕿᒥᕐᕈᓇᖕᓂᐊᖅᐸᕗᑦ ᐅᖃᐅᓯᕆᓗᒍ ᑖᒃᑯᐊ ᒫᓐᓇ 

ᖃᓄᐃᓐᓂᕆᔭᕗᑦ. 

 

ᓯᕗᓪᓕᐅᔾᔨᓯᒪᔪᑦ ᑕᐃᒃᑯᐊ ᒐᕙᒪᐅᓪᓗᑕ ᐃᒡᓗᒌᒃᑎᐊᖅᑐᒥᒃ ᑮᓇᐅᔭᖃᖅᖢᑕ 2022-23 ᐊᒥᐊᒃᑯᖃᓚᐅᖅᓯᒪᔪᒍᑦ 

$40 ᒥᓕᐊᓐ ᑮᓇᐅᔭᑦ ᐅᖓᑖᓂ. ᓇᐅᑦᑎᐅᒪᔪᓪᓗ $75 ᒥᓕᐊᓐ ᑮᓇᐅᔭᑦ, ᑮᓇᐅᔭᓂᒃ ᐊᑐᒃᑲᓐᓂᕆᐊᖃᕐᓂᕈᑦᑕ 

ᓇᐅᑦᑎᐅᒪᑎᑕᐅᔪᑦ. 

 

ᐅᓪᓗᒥ ᑖᒃᑯᐊ ᖁᕝᕙᖅᐸᓪᓕᖅᑐᑦ ᑮᓇᐅᔭᖅᑖᕆᓂᐊᖅᑕᕗᑦ ᒐᕙᒪᑐᖃᒃᑯᓐᓂ, ᓇᖕᒥᓂᕐᓗ ᑮᓇᐅᔭᓕᐊᕗᑦ ᑖᒃᑯᐊ 

ᐃᓚᖏᑦ ᑮᓇᐅᔭᖅᑐᕈᑎᒃᓴᖏᑦ ᐱᓕᕆᕕᒻᒦᓐᖔᖅᑐᑦ ᑖᒃᑯᐊ ᐊᐅᓚᔾᔪᑎᒋᔭᖏᑦ ᐊᒥᐊᒃᑯᖃᕐᓂᐊᖅᑐᑦ $75 

ᒥᓕᐊᓐᓂᒃ ᑮᓇᐅᔭᓂᒃ. 

 

ᓯᕗᒧᑦ ᑕᑯᓐᓇᕐᓗᒍ, ᑖᒃᑯᐊ ᑮᓇᐅᔭᖅᑖᕆᔭᐅᔪᑦ $3.36 ᕕᓕᐊᓐ 2023-24-ᒥ ᐊᕐᕌᒍᐊᓂ, ᑖᒃᑯᐊ ᐱᖃᓯᐅᔾᔨᓯᒪᔪᑦ 

$257 ᒥᓕᐊᓐ ᑮᓇᐅᔭᑦ ᑮᓇᐅᔭᐃᑦ ᐅᑎᖅᑕᖅᑐᑦ. ᐊᒻᒪᖄ $2.8 ᕕᓕᐊᓐ ᑮᓇᐅᔭᑦ ᐸᕐᓇᐃᔾᔪᑎᒃᓴᐃᑦ. ᑕᒡᕙᓐᖓᑦ, 

$1.97 ᕕᓕᐊᓐᓄᑦ ᐲᖅᑕᐅᓂᐊᖅᑐᑦ ᓄᓇᕗᒻᒥ ᑲᓇᑕᐅᑉ ᒐᕙᒪᒃᑯᖏᖕᓂ ᐊᖅᑯᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᑕ 

ᑮᓇᐅᔭᖅᑖᕆᕙᑦᑕᖏᑕ ᒪᓕᒐᖏᓐᓂᒃ ᒐᕙᒪᑐᖃᒃᑯᓐᓂᒃ. 

 

$141 ᒥᓕᐊᓐ ᑮᓇᐅᔭᑦ ᓂᕆᐅᒋᔭᐅᔪᑦ ᒐᔭᒪᑐᖃᒃᑯᓐᓂᓐᖔᕐᓂᐊᖅᑐᑦ ᐊᒻᒪᓗᑦᑕᐅᖅ ᖃᓂᒋᔭᖓᓂ $418 ᒥᓕᐊᓐ 

ᑮᓇᐅᔭᑦ ᐱᔭᐅᓂᐊᖅᑐᑦ ᒐᕙᒪᒃᑯᑦ ᓯᓚᑖᒎᖅᑐᓂᑦ ᐊᖏᖃᑎᒌᒍᑎᑎᒍᑦ ᑮᓇᐅᔭᖅᑐᖅᑎᑕᐅᓗᑎᒃ. ᐊᒻᒪᓗ, 

ᓂᕆᐅᑦᑐᒍᑦ ᐃᒻᒪᖄ $265 ᒥᓕᐊᓐ ᑮᓇᐅᔭᓂᒃ ᓇᖕᒥᓂᖅ ᑮᓇᐅᔭᓕᐅᕐᓂᐊᖅᑐᒋᕗᒍᑦ ᐱᖃᓯᐅᑎᓗᒍ $165 

ᒥᓕᐊᓐ ᑮᓇᐅᔭᑦ ᑖᒃᓰᔭᕈᑎᓄᑦ $21 ᒥᓕᐊᓐ ᑮᓇᐅᔭᑦ ᐃᖅᑲᓇᐃᔭᖅᑏᑦ ᐃᒡᓗᖏᖕᓄᑦ, $78 ᒥᓕᐊᓐ ᑮᓇᐅᔭᑦ 

ᐊᓯᖏᓐᓂᒃ ᑎᒥᐅᔪᓂᒃ ᑮᓇᐅᔭᓕᐊᕆᔭᐅᔪᓂᒃ. 

 

ᑖᒃᑯᐊ ᒐᕙᒪᑐᖃᒃᑯᓐᓃᓐᖔᖅᑐᑦ ᑮᓇᐅᔭᑦ ᐊᓯᔾᔨᖅᑕᐅᔪᑦ ᒪᓕᒃᓯᒪᔪᑦ ᐃᓯᐊᕿᓂᕐᒧᑦ ᑖᒃᓰᔭᐃᔾᔪᑏᑦ 

ᒐᕙᒪᑐᖃᒃᑯᓐᓂᒃ. ᑖᒃᑯᐊ ᒪᓕᒐᖏᑦ ᐊᓯᔾᔨᕐᒪᑕ ᒐᕙᒪᑐᖃᒃᑯᓐᓂ ᓄᓇᕗᑦ ᓄᖅᑲᖅᑎᑦᑎᔭᕆᐊᖃᓚᐅᖅᑐᑦ 

ᐃᑲᔫᑎᖏᖕᓄᑦ ᐅᖅᓱᐊᓗᖕᓄᑦ ᓄᓇᕗᒻᒥ ᐅᖅᓱᐊᓗᖕᓂᒃ ᐃᓯᐊᖅᑭᑎᑦᑎᖃᑦᑕᖅᑐᑦ ᐅᑎᖅᑐᒃᓴᓂᒃ 

ᐱᓕᕆᔾᔪᑕᐅᓪᓗᑎᒃ. ᑖᒃᑯᐊᓗ ᓄᓇᕗᒻᒥᐅᑦ ᐊᑭᑦᑐᕈᓐᓈᕆᓚᐅᖅᑐᑦ ᐅᖅᓱᐊᓗᖕᓂᒃ ᑖᒃᑯᐊᓗ ᒪᓕᒐᖏᑦ 

ᒐᕙᒪᑐᖃᒃᑯᑦ ᑕᐃᒪᓐᓇ ᐊᑭᑭᓪᓕᒋᐊᖅᑎᑦᑎᔪᓐᓇᐃᓪᓕᖕᒪᑕ. 

 

(ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᔪᒍᑦ ᓄᓇᕗᒻᒥᐅᑦ ᐊᑐᖅᑐᒻᒪᕆᐊᓘᖕᒪᑕ ᑕᒪᒃᑯᓂᖓ ᐅᖅᓱᐊᓗᖕᓂᒃ ᐅᖅᓱᕐᓂᒡᓗ. 

ᑕᒪᒃᑯᐊ ᐅᖅᓱᖅᑐᖅᑐᓗᒃᑖᖑᖕᒪᑕ ᐊᖑᓇᓱᒍᑏᑦ, ᐃᑭᑦᑕᖅᑐᓕᐅᕈᑏᑦ, ᐅᖁᖅᓴᐅᑏᓪᓗ, ᐃᖏᕐᕋᔾᔪᑏᓪᓗ 

ᓅᑦᑕᐅᑏᑦ ᑖᒃᑯᓇᓂ ᓄᓇᑉᑎᒻᓂ. 

 

ᖃᐅᔨᒪᒐᑉᑕᓗ ᑕᒪᓐᓇ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓄᓇᕗᒻᒥᐅᓂᒃ ᐊᒃᑐᐊᓂᖃᕐᒪᑦ ᐊᖏᔪᒥᒃ 

ᐱᕚᓪᓕᕈᑕᐅᔫᔭᕈᓐᓇᓐᖏᖦᖢᓂ. ᑕᐃᒪᓐᓇᐃᑦᑎᓪᓗᒍ ᕿᓂᕆᐊᖃᖅᑐᒍᑦ ᐱᕚᓪᓕᕈᑎᒃᓴᓂᒃ ᑲᓇᑕᐅᑉ 

ᒐᕙᒪᒃᑯᖏᑦᑕ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕗᒻᒧᑦ ᐱᕚᓪᓕᕈᑎᒃᓴᐅᓇᔭᖅᑐᑦ ᐅᕙᑉᑎᒻᓂᒃ 

ᐊᔪᓕᕈᑕᐅᒃᑲᓐᓂᕆᐊᖃᓐᖏᒻᒪᑕ ᐱᕚᓪᓕᕈᑕᐅᔭᕆᐊᖃᕋᓗᐊᕐᒪᑕᑦᑕᐅᖅ. 

ᑕᐃᒪᓐᓇᒧᑦ, ᒐᕙᒪᒋᔭᕗᑦ ᓴᖅᑭᑦᓯᓂᐊᖅᑐᖅ ᐊᓯᔾᔩᓗᓂ ᑮᓇᐅᔾᔭᒃᓵᕆᔭᐅᔪᑦ ᑖᒃᓰᔭᐃᓂᕐᒧᑦ ᒥᒃᓵᓄᑦ 

ᐅᑎᕈᑕᐅᖃᑦᑕᖅᑐᑦ ᑕᑯᓯᐊᖑᓂᕋᖅᑕᐅᕙᑦᑐᒡᓗ. ᑖᒃᑯᐊ ᑮᓇᐅᔭᓂᒃ ᐅᑎᕐᕕᐅᔪᓐᓇᕐᓂᐊᕐᒪᑕ ᓄᓇᕗᒻᒥᐅᑦ 

ᐊᑎᖃᖅᑐᒥᒃ ᓄᓇᕗᒻᒥ ᐃᓯᐊᖅᑭᓂᕐᒧᑦ ᐅᑎᕐᕕᐅᔾᔪᑏᑦ. ᑖᑉᑯᐊ ᑮᓇᐅᔭᑦ ᓄᓇᕗᒻᒥᐅᑦ ᐃᒃᐱᐊᕐᔪᖏᖕᓄᑦ 

ᑐᕌᕐᓂᐊᖅᑐᑦ. ᑕᖅᑭᑦ ᐱᖓᓱᑦ ᐊᓂᒍᕌᖓᑕ ᓄᓇᕗᒻᒥᐅᑕᓗᒃᑖᑦ ᑮᓇᐅᔭᖅᑖᖃᑦᑕᕐᓂᐊᑦᑐᑦ ᑖᒃᑯᐊ 

ᐃᑲᔫᑕᐅᓂᐊᕐᒪᑕ ᐅᖅᓲᑉ ᐊᑭᑦᑐᖅᐸᓪᓕᐊᓂᖓᓄᑦ. ᑖᓐᓇ ᓴᖅᑭᓐᓂᐊᖅᑕᕗᑦ ᓵᒃᓯᖕᓄᑦ, ᑲᑎᒪᔨᐅᖃᑎᒃᑳ 

ᐃᑲᔪᖅᑐᖅᑕᐅᖁᓗᒍ. 

 

>>ᐸᑦᑕᑐᖅᑐᑦ 

 

ᑖᑉᓱᒪᑉ ᖄᒃᑲᓐᓂᐊᒍᑦ ᐃᑲᔪᕐᓂᐊᖅᑕᕗᑦᑕᐅᖅ ᑖᑉᑯᐊ ᓇᖕᒥᓂᖃᖅᑐᑦ ᐃᒡᓗᓂᒃ ᓄᓇᕗᑉ ᐃᓗᐊᓂ. ᐅᐱᕐᖔᖅ 

ᑮᓇᐅᔭᑎᒍᑦ ᐃᑲᔪᕐᓂᐊᖅᑕᕗᑦ ᑮᓇᐅᔭᒃᓴᖅᑖᑦᑎᓐᓂᐊᖅᑕᕗᑦ ᓇᖕᒥᓂᖅ ᐃᒡᓗᖃᖅᑐᓗᒃᑖᑦ ᓄᓇᕗᒻᒥ 

ᐃᑲᔪᕐᓂᐊᕋᑉᑎᒍᑦ ᐅᖅᓲᑉ ᐊᑭᑦᑐᖅᐸᓪᓕᐊᓂᖏᓐᓄᑦ ᐅᖁᖅᓴᓇᓱᒃᖢᒋᑦ ᐃᒡᓗᖏᑦ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᐊᑭᓕᖅᓱᕆᐊᖃᖅᑐᓂᑦ ᐱᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐊᖏᖅᑕᐅᔪᒪᓂᐊᖅᑐᑦ $2.02 ᕕᓕᐊᓐ 

ᑮᓇᐅᔭᓂᒃ ᐊᐅᓚᔾᔪᑎᓄᑦ 2023-24 ᐊᕐᕌᒍᐊᓂ. ᑖᒃᑯᐊ ᖃᒃᑲᓐᓂᐊᒍᑦ ᐃᓚᓯᒪᔪᑦ $338 ᒥᓕᐊᓐ ᑮᓇᐅᔭᑦ 

ᐊᑭᑐᔪᖅᑐᕈᑎᒃᓴᓄᑦ ᐊᖏᖅᑕᐅᓚᐅᖅᓯᒪᔪᑦ ᐊᒃᑑᕝᕙᐅᑎᓪᓗᒍ.  

 

ᑖᒃᑯᐊ ᐱᖃᓯᐅᔾᔨᓯᒪᔪᑦ ᐊᑭᒋᔭᖏᓐᓂᒃ ᐊᖏᖃᑎᒌᒍᑎᒋᔭᐅᓚᐅᖅᑐᓄᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓂᒃ ᐊᒃᑐᐃᓂᖃᕐᓂᐊᕐᒪᑕ ᐱᓕᕆᕕᐅᑉ ᑮᓇᐅᔭᖅᑐᕈᑎᒋᖃᑦᑕᖅᑕᖏᓐᓂᒃ $39 ᒥᓕᐊᓐᓂᒃ 

ᑮᓇᐅᔭᓂᒃ 2023-24-ᒥ. 

 

ᖄᒃᑲᓐᓂᐊᒍᑦ ᑮᓇᐅᔾᔭᔅᓵᑦ ᐃᓚᒋᐊᕐᓂᖏᓐᓂᒃ, ᐃᓱᒪᒋᖃᓯᐅᑎᓯᒪᒻᒥᔭᕗᑦ ᐊᑭᑦᑐᐸᓪᓕᐊᔪᑦ ᓲᕐᓗ ᑕᒪᒃᑯᐊ 

ᐃᑯᒻᒪᖅᑯᑎᓯᐅᑏᑦ ᐊᒃᑑᕝᕙ 2022-ᒥ ᐊᒻᒪ ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑏᑦ ᑎᓯᐱᕆ 2022-ᒥ ᐸᕐᓇᑕᐅᔪᓪᓗ 

ᐅᖅᓱᐊᓗᒃᑐᓂᕐᒧᑦ ᑖᒃᓯᔮᕈᑎᑦᓴᐃᑦ ᐅᖃᖅᑲᐅᔭᒃᑲ. 

 

ᐃᑲᔪᖅᑕᐅᖁᑉᓗᑕ ᑕᒪᒃᑯᐊ ᑮᓇᐅᔭᖅᑐᕈᑎᑦᓴᕗᑦ $29.2 ᒥᓕᐊᓐ ᑮᓇᐅᔭᑦ ᐊᔾᔨᒌᓐᖏᑦᑐᓄᑦ ᑎᒥᐅᔪᓄᑦ ᒐᕙᒪᒃᑯᑦ 

ᑎᒥᖁᑎᖏᓐᓄᓪᓗ ᐱᖃᓯᐅᑦᑐᑦ $50 ᒥᓕᐊᓐ ᑮᓇᐅᔭᑦ ᓇᓪᓕᐅᒃᑯᒫᓂᒃ. ᓂᕆᐅᒋᔭᐅᔪᓄᑦ ᑕᒪᒃᑯᐊ 

ᐊᑭᑦᑐᕆᐊᖅᐸᓪᓕᐊᓂᐊᖅᑐᑦ ᐊᒻᒪᓗ ᐃᑲᔪᖅᑐᐃᑲᓐᓂᖁᑉᓗᑕ ᓴᓇᖃᑦᑕᕆᐊᖃᖅᑐᑦ ᐊᑭᖏᑦ ᐱᓗᒋᑦ, ᐊᒻᒪᓗ 

ᐊᓯᖏᑦ ᐊᕐᕌᒍᕆᓂᐊᖅᑕᑦᑎᓐᓂ ᐃᓱᒪᒋᓪᓗᒋᑦ. 

 

ᓂᕆᐅᑉᐳᒍᑦ $8 ᒥᓕᐊᓐ ᑮᓇᐅᔭᓂᒃ ᐊᐅᓚᔾᔪᑎᓄᑦ ᐊᑭᓕᑦᓴᖄᕐᔪᒐᔭᕐᓂᑦᑎᓐᓂᒃ ᐊᕐᕌᒍᓂᐊᖅᑐᒥᒃ. 3%-ᒥᒃ 

ᐊᒥᒐᕐᓂᖅᓴᐅᑐᐃᓐᓇᐅᔪᖅ. 0.3%-ᒥᒃ. 

 

ᐅᖃᖅᑎᑦᓯᔩ, ᑕᒪᒃᑯᐊ ᓴᖅᑭᑲᒃᑭᑦ ᑮᓇᐅᔭᖅᑐᕈᑎᑦᓴᑦ ᐊᕐᕌᓂ, ᐅᖃᐅᓯᕆᓚᐅᖅᓯᒪᒐᒃᑭᑦ ᑲᑐᔾᔨᓗᑕᒧᑦ 

ᐸᕐᓇᐅᑎᐅᔪᑦ ᓯᕗᓪᓕᐅᔾᔭᐅᔪᓪᓗ ᑕᑯᒍᒪᒐᔭᓐᖑᐊᖅᑕᕗᑦ. ᐊᑭᖃᐅᕐᒪᑦ ᑭᓱᓕᒫᕐᒧᑦ ᐱᕙᓪᓕᐊᓂᕆᔭᑦᑎᓂᒃ ᐊᒡᓛᑦ 

ᐃᑲᔫᑏᑦ ᐊᑲᐅᓈᒍᓐᓇᑦᓯᐊᕐᒪᑕ. ᐃᑲᔪᖅᑕᐅᖁᑉᓗᒋᑦ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᓪᓗ ᑮᓇᐅᔭᖅᑐᕈᑎᑦᓴᓂᒃ 

ᐊᑐᐃᓐᓇᐅᑦᓯᒐᓱᐊᖅᓯᒪᕗᒍᑦ ᓴᓇᖃᑦᑕᕆᐊᓕᖕᓂᒃ ᐃᒡᓗᓕᐅᕆᐊᓕᖕᓄᑦ ᓄᓇᓖᑦ ᑲᔪᓯᑦᓴᐃᓐᓇᖁᓪᓗᒋᑦ ᖃᐅᑕᒫᑦ. 

ᐱᖃᓯᐅᑦᑐᑦ ᑕᒪᒃᑯᐊ ᐃᒡᓗᐃᑦ, ᓄᓇᓯᐅᑎᒃᑯᕖᑦ, ᐊᒻᒪ ᓄᓇᓯᐅᑎᖃᕐᕖᑦ, ᐊᒻᒪᓗ ᐅᑕᖅᑭᕖᑦ ᒥᑦᑕᕐᕕᖕᓂᒃ, 

ᓄᑖᓐᖑᕆᐊᕈᑏᓪᓗ ᐃᒥᖅᑕᕈᑎᓄᑦ, ᐅᖅᓱᐊᓗᖕᓄᓪᓗ ᐅᖅᓱᖃᐅᑏᑦ. ᑕᒪᒃᑯᐊ ᐃᖏᕐᕋᑦᓯᐊᕈᑕᐅᒍᓐᓇᕐᓂᐊᕐᒪᑕ 

ᖃᕆᑕᐅᔭᕐᓄᑦ ᐊᑐᖅᑐᑦ ᐱᓇᓲᑎᑦᑎᓐᓄᑦ. 

 

2023-24 $17.4 ᒥᓕᐊᓐ ᑮᓇᐅᔭᑦ ᐱᖃᓯᐅᑦᑐᑦ ᐊᑭᑐᔫᑎᓄᑦ ᑮᓇᐅᔭᓕᕆᔨᒃᑯᑦ ᑲᔪᓰᓐᓇᖁᑉᓗᒋᑦ ᒐᕙᒪᒃᑯᑦ 

ᐱᕙᓪᓕᐊᓕᖅᑕᖏᓐᓂᒃ ᐸᕐᓇᐅᑎᒋᓂᐊᓕᖅᑕᒥᖕᓂᒃ, ᐊᒻᒪ $3.6 ᒥᓕᐊᓐᓂᒃ ᑮᓇᐅᔭᓂᒃ ᐊᐅᓚᒍᑎᒃᓴᖏᓐᓄᑦ. 

 

ᐅᖃᖅᑎᑦᓯᔩ, ᒪᓕᒐᓕᐅᖅᑏᓪᓗ ᑕᕝᕙᓂ ᐃᒡᓗᒥ ᑕᒪᒃᑯᐊ ᐊᓯᖏᓪᓗ ᑮᓇᐅᔭᖅᑐᕈᑏᑦ ᑮᓇᐅᔭᖅᑑᑎᑦᓴᓂᒃ 2023-

24 ᑲᔪᓯᒍᓐᓇᕐᓂᐊᖅᑐᑦ ᑭᓯᐊᓂ ᐃᑉᐱᒍᓱᑦᓯᐊᕐᓂᒃᑯᑦ ᑮᓇᐅᔭᓕᕆᑦᓯᐊᕐᓂᖃᓚᐅᕐᓂᖏᓐᓄᑦ ᒐᕙᒪᐅᓚᐅᖅᑐᐃᑦ. 



ᕿᑎᖅᑰ, ᕕᕝᕗᐊᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᒧᑦ ᑕᑯᓐᓇᖅᖢᓂ ᖁᕕᐊᓇᖅᐳᖅ ᑮᓇᐅᔭᖅᑐᕈᑎᒋᔭᕗᑦ ᐊᑑᑎᖃᑦᓯᐊᕐᓂᐊᕐᓂᖏᓐᓂᒃ ᓯᕗᓂᑦᓴᑦᑎᓐᓂ 

ᐅᐱᒍᓱᑦᓱᑕ. ᑐᓐᖓᕕᓕᐅᖅᓯᒪᒻᒪᑕ ᐅᓪᓗᒥ ᐊᑲᐅᓈᕈᑎᒋᓕᖅᐸᕗᑦ. 

 

ᐅᖃᖅᑎᑦᑎᔩ, ᐃᑲᔪᖅᑐᐃᒐᓱᒑᖓᑕ ᓄᓇᕗᒻᒥᐅᓂᒃ ᖁᕕᐊᓇᖅᑐᒦᑦᓯᐊᖁᓪᓗᒋᑦ ᐃᓅᓯᖃᑦᓯᐊᖁᓪᓗᒋᑦ 

ᐱᒻᒪᕆᐊᓘᕗᖅ ᑮᓇᐅᔭᖅᑐᕈᑎᖃᑦᓯᐊᕈᑦᑕ ᐋᓐᓂᐊᖅᑐᓕᕆᓂᕐᒧᑦ ᖃᓄᐃᑦᓯᐊᕐᓂᑦᓴᖓᓐᓄᓪᓗ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᓄᓇᕗᒻᒥᐅᑦ ᐃᓄᑐᖃᖏᑦ, ᖃᑕᓐᖑᑎᒌᖏᓪᓗ ᒪᒃᑯᒃᑐᖏᓪᓗ 

ᓯᕗᓂᖃᑦᓯᐊᖁᒐᑉᑎᒍᑦ ᐃᓅᓯᖃᑦᓯᐊᖁᑉᓗᒋᑦ ᓄᓇᑉᑎᒻᓂ. ᐋᓐᓂᐊᖅᑕᐃᓕᒪᓂᕐᒥᒡᓗ ᐃᓄᓕᕆᓂᕐᒥᒡᓗ 

ᐊᑐᐃᓐᓇᖃᑦᓯᐊᕈᓐᓇᖁᒐᓗᐊᕋᑉᑎᒍᑦ ᓲᕐᓗ ᑲᓇᑕᒥᐅᑕᐅᖃᑎᕗᑦ ᑕᐃᒪᓐᓇ ᐊᑐᐃᓐᓇᖃᑦᓯᐊᖃᑦᑕᕐᒪᑕᑐᑦ. 

 

ᑮᓇᐅᔭᖅᑐᕐᓂᕆᓂᐊᖅᑕᕗᑦ ᐅᑉᓗᒥ, ᓴᖅᑭᑦᓯᓂᐊᖅᑐᖅ ᐊᒥᓱᓂᒃ, ᐊᒥᓱᒃᑲᓐᓂᕐᓂᒃ ᐊᑐᒐᒃᓴᓂᒃ 

ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐊᑐᖅᑕᐅᓚᐅᖅᓯᒪᓐᖏᑦᑐᓂᒃ ᑮᓇᐅᔭᓂᒃ ᓴᖅᑭᑦᓯᓂᐊᖅᑐᒍᑦ ᑕᒪᑐᒧᖓ. 

 

ᑮᓇᐅᔭᓂᒡᓗ ᐊᑐᕐᓂᐊᖅᑐᑦ ᐋᓐᓂᐊᖅᑐᓕᕆᔨᒃᑯᑦ ᐊᖏᒡᓕᒋᐊᖅᐹᓪᓕᕐᓂᐊᖅᑕᕗᑦ $23.5 ᒥᓕᐊᓐᓂᒃ ᑮᓇᐅᔭᓂᒃ. 

ᐊᑐᖅᐸᓚᐅᖅᑐᑦ $446.1 ᒥᓕᐊᓐᓂᒃ ᑮᓇᐅᔭᓂᒃ, ᐊᑐᕐᓂᐊᓕᖅᑐᑦ $469.6 ᒥᓕᐊᓐᓂᒃ ᑮᓇᐅᔭᓂᒃ 

ᐋᓐᓂᐊᖅᑐᓕᕆᔨᒃᑯᑦ. 

 

>>ᐸᑦᑕᑐᖅᑐᑦ 

 

ᑮᓇᐅᔭᖅᑐᕐᓂᕆᓂᐊᖅᑕᖏᑦ ᐋᓐᓂᐊᖅᑐᓕᕆᔨᒃᑯᑦ ᐅᖃᓚᐅᕋᑉᑕ ᑲᑐᔾᔨᓗᑕ ᐃᓗᐊᓂ ᑖᒃᑯᐊ ᐅᐱᒋᔪᒪᒐᑉᑎᒋᑦ 

ᐃᓄᑐᖃᖅᐳᑦ, ᐃᑦᑐᕈᖅᐸᓪᓕᐊᑎᓪᓗᒋᑦ. ᑕᐃᒪᓐᓇᒧᑦ ᐃᑲᔪᕐᓂᐊᖅᑕᕗᑦ ᐃᓐᓇᐅᓯᕝᕖᑦ ᐃᓐᓇᐅᓯᕝᕕᖕᓂᒃ 

ᓴᓇᐃᒃᑲᓐᓂᕈᒪᑉᓗᑕ ᑕᒡᕙᓂ ᓄᓇᕗᑦ ᐃᓗᐊᓂ. ᐃᓄᑐᖃᐃᑦ ᐊᖏᕐᕋᒥᓄᑦ ᐃᓚᒥᓄᑦ ᖃᓂᓐᓂᖅᓴᐅᔭᕆᐊᖃᕐᒪᑕ. 

 

ᑖᒃᑯᐊ ᐱᓕᕆᐊᕆᓂᐊᖅᑕᕗᑦ ᓄᓇᕗᑦ ᐃᓗᐊᓂ. 

 

ᐊᒡᓛᑦ ᐊᑐᐃᓐᓇᕈᖅᑎᑦᓯᒪᓕᖅᑐᒍᑦ $59 ᒥᓕᐊᓐ ᑮᓇᐅᔭᓂᒃ ᑖᓐᓇ ᓴᓇᔭᐅᓂᖓᑦ ᑲᔪᓯᑦᑎᐊᖁᑉᓗᒍ 

ᐃᓐᓇᐅᓯᕝᕕᒃ ᑲᖏᖅᖠᓂᕐᒥ. 

 

ᑖᑉᑯᐊᓗ ᐃᑲᔪᒃᑲᓐᓂᕈᒪᒐᑦᑎᒍᑦ ᐃᓐᓇᕐᓄᑦ ᐊᑐᖅᑕᐅᕙᒃᑐᑦ ᑕᒡᕙᓂ ᕿᑭᖅᑕᓂ ᐋᓐᓂᐊᕐᕕᒡᔪᐊᖓᓂᒃ ᐃᖃᓗᖕᓂ, 

ᐊᒻᒪ ᐋᓐᓂᐊᕐᕖᑦ ᓄᓇᕗᑉ ᐃᓗᐊᓂ ᓯᐊᒻᒪᒃᓯᒪᔪᑦᑕᐅᖅ ᑮᓇᐅᔭᖅᑐᕐᓂᖏᓐᓄᑦ.  

 

ᐊᑐᕐᓂᐊᖅᑐᒍᑦ $2.1 ᒥᓕᐊᓐ ᑮᓇᐅᔭᒃᑲᓐᓂᕐᒥᒃ ᖄᒃᑲᓐᓂᐊᒍᑦ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖅᑐᕐᓂᕆᖃᑦᑕᖅᑕᖏᑦ ᐊᑐᖃᑦᑕᖅᑕᖏᒡᓗ ᑲᔪᓯᑦᓯᐊᖁᑉᓗᑎᒍᑦ. 

 

(ᑐᓵᔨᑎᒎᓕᖅᑐᖅ) ᑖᓐᓇ $527 ᒥᓕᐊᓐ ᑮᓇᐅᔭᓂᒃ ᖄᒃᑲᓐᓂᐊᒍᑦ ᑮᓇᐅᔭᖅᑐᕈᑎᒋᔪᒪᔭᕗᑦ 

ᐊᑭᓕᖅᑕᐅᒍᓐᓇᖁᓪᓗᒋᑦ ᐊᑭᓕᕆᐊᖃᖅᐸᑦᑐᑦ ᐋᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑎᒋᔭᐅᕙᑦᑐᓄᑦ 

ᐃᑲᔪᖅᑕᐅᖁᓪᓗᒋᑦ ᐋᓐᓂᐊᓯᐅᖅᑎᖁᑎᕗᓪᓗ $230,000-ᓂᒃ ᐋᓐᓂᐊᓯᐅᖅᑎᐅᓕᕆᓂᕐᒧᑦ ᑐᕌᖓᔪᓂᒃ 

ᐊᑐᖅᓯᒪᑲᐃᓐᓇᕐᓂᐊᖅᑐᒍᑦ ᓄᓇᓕᖕᓄᑦ ᑭᓐᖑᖅᑕᐅᔪᓂᒃ. 

 

ᑖᓐᓇ $881 ᒥᓕᐊᓐ ᑮᓇᐅᔭᑦ ᑮᓇᐅᔭᖅᑐᕈᑎᒋᒃᑲᓐᓂᕆᔭᕗᑦ ᓄᓇᕗᒻᒥ ᐋᓐᓂᐊᖅᑐᓕᕆᔨᒻᒪᕆᒃ 

ᐋᓐᓂᐊᓯᐅᖅᑎᓕᕆᔨᒻᒪᕆᒃ ᐊᒻᒪᓗ ᐃᕐᓂᓱᒃᓰᕙᑦᑐᑦ.  

 

ᒫᓐᓇᒧᑦ ᑎᑭᑦᑐᒍ ᑖᒃᑯᐊ ᑮᓇᐅᔭᖅᑐᕈᑎᑦᓴᑦ 2023-24 $3 ᒥᓕᐊᒃᑲᓐᓂᕐᓂᒃ ᑮᓇᐅᔭᓂᒃ ᓴᐳᔾᔨᒍᑎᑦᓴᓄᑦ 

ᐃᑲᔪᖅᑕᐅᖁᓪᓗᒋᑦ ᐋᓐᓂᐊᕐᕕᖁᑎᕗᑦ ᐊᒻᒪ ᒪᒥᓴᕐᕕᐅᑦᓯᐊᕈᓐᓇᖁᓪᓗᒋᑦ ᐊᑐᖅᑕᐅᑦᓯᐊᖁᑉᓗᒋᓪᓗ ᓄᓇᓕᒻᒥ. 

 



ᕿᑎᖅᑰ, ᕕᕝᕗᐊᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᐃᓄᐃᑦ ᐱᔨᑦᓯᖅᑕᐅᖃᑦᑕᖁᕙᕗᑦ ᐱᓪᓗᐊᖅᑕᒥᖕᓂᒃ ᑭᓐᖑᓪᓗᐊᖅᑕᒥᖕᓂᒃ. ᑕᐃᒪᐃᒻᒪᑦ, 

ᑮᓇᐅᔭᖅᑐᕈᑎᑦᓴᕗᑦ ᑐᕌᖓᓪᓗᐊᓂᐊᖅᑐᑦ ᑕᒪᒃᑯᓄᖓ ᖃᕆᑕᐅᔭᕐᒧᑦ ᑕᕐᕆᔭᐅᑎᐅᕙᒃᑐᓂᒃ ᐊᒻᒪᓗ ᖄᒃᑲᓐᓂᐊᒍᑦ 

ᐃᑲᔪᕈᑎᐅᕙᒃᑐᓂᒃ. 

 

ᓄᓇᕗᒻᒥᐅᑦ ᐅᖓᓯᑦᑐᒧᑦ ᐊᐅᓪᓚᕆᐊᖃᖅᐸᒻᒪᑕ ᐱᔨᑦᓯᖅᑕᐅᒋᓂᐊᖅᑕᒥᖕᓄᑦ. ᑕᒪᓐᓇ ᐃᖢᐊᖅᐸᓐᖏᒻᒪᑦ 

ᐊᑭᑐᑉᓗᓂᓗ. ᑕᐃᒪᐃᒻᒪᑦ $2.2 ᒥᓕᐊᓐ ᑮᓇᐅᔭᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᑐᕐᓂᐊᖅᐳᒍᑦ ᖃᕆᑕᐅᔭᒃᑯᑦ 

ᐋᓐᓂᐊᓯᐅᖅᑎᓄᑦ ᐊᑐᖅᑕᐅᕙᓐᓂᐊᖅᑐᒥᒃ ᐊᓯᖏᓐᓄᑉᓗ ᐋᓐᓂᐊᖅᑐᓕᕆᔨᐅᔪᓄᑦ. 

 

ᐊᖏᓪᓕᒋᐊᖅᑕᐅᒃᑲᓐᓂᖁᑉᓗᒋᑦ ᐱᔨᑦᓯᕈᓐᓇᕐᓂᕆᔭᕗᑦ ᓄᓇᕗᒻᒥ, $1 ᒥᓕᐊᓐ-ᑲᓴᓐᓂᒃ ᑮᓇᐅᔭᓂᒃ 

ᐊᑐᕐᓂᐊᕆᕗᒍᑦ ᑕᕐᕋᖅᑑᑎᐅᕙᑦᑐᓄᑦ ᐊᒻᒪᓗ ᑕᕐᕋᖅᑑᑎᓕᕆᔨᐅᑉ ᐃᖅᑲᓇᐃᔭᖅᑎᑦᓴᖏᓐᓄᑦ. ᐋᓐᓂᐊᖅᑐᓕᕆᔪᑦ 

ᐊᑐᕐᓂᐊᖅᐳᑦ ᑕᒪᒃᑯᐊ ᑕᕐᕋᖅᑑᑎᓕᕆᔩᑦ ᐃᑲᔪᖅᑎᐅᕙᓐᓂᐊᖅᑐᑦ ᐃᓄᐃᑦ ᐃᓕᓐᓂᐊᖅᑎᑕᐅᖁᑉᓗᒋᑦ 

ᑕᒪᒃᑯᓇᓐᖓᑦ ᑕᕐᕋᖅᑑᑎᓕᕆᓂᕐᒥᒃ. 

 

ᐋᓐᓂᐊᖅᑐᓕᕆᓂᖅ ᐃᓕᖅᑯᓯᒧᑦ ᓈᒻᒪᑦᑐᒥᒃ ᐊᑦᑕᓇᓐᖏᑦᑐᒥᒃ ᐃᖏᕐᕋᑦᓯᐊᖅᑐᒥᓗ ᑲᔪᓯᑦᓯᐊᕐᓂᖃᖅᑐᒥᒃ 

ᑭᖑᕙᖃᑦᑕᕐᓂᖃᓐᖏᓪᓗᓂᓗ ᐊᒻᒪᓗ ᓱᓕᑦᓯᐊᖅᑐᓂᒃ ᑎᑎᕋᖅᓯᒪᔪᖃᖅᐸᓪᓗᓂ $350,000-ᓂᒃ 

ᐊᑐᒃᑲᓂᕐᓂᐊᖅᐳᒍᑦ ᑮᓇᐅᔭᖅᑐᕈᑎᒋᓂᐊᖅᑕᑎᓐᓂᒃ ᑐᓴᐅᑎᓕᕆᔾᔪᑎᔭᑉᑎᒻᓄᑦ ᑲᒪᒋᔭᐅᑦᓯᐊᖁᓪᓗᒋᑦ 

ᐊᐅᓚᑦᓴᕆᐊᓖᑦ ᐊᑐᖅᑕᐅᕙᓐᓂᖏᓪᓗ ᓴᐳᔾᔨᔭᐅᒋᐊᖃᕐᓂᖓ ᐋᓐᓂᐊᖅᑐᓕᕆᓂᕐᒧᑦ ᑎᑎᕋᕈᑕᐅᕙᑦᑐᐃᑦ. 

 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐋᓐᓂᐊᖅᑐᓕᕆᓂᖅ ᐊᖏᔪᒻᒪᕆᐅᖕᒪᑦ ᐃᓄᒃᑎᑐᑦ ᑐᑭᓯᐊᓐᓇᑦᓯᐊᖅᑐᓂᒃ 

ᐊᑐᐃᓐᓇᖅᑕᖃᕆᐊᖃᕐᒥᖕᒪᑕᑦᑕᐅᖅ ᑕᒪᒃᑯᐊ ᖃᕆᑕᐅᔭᑎᒍᑦ. ᑕᐃᒪ ᐊᖏᒡᓕᒋᐊᕐᓂᐊᕐᒥᔭᕗᑦ 

ᐋᓐᓂᐊᖅᑐᓕᕆᔨᒃᑯᑦ ᑐᓴᐅᒪᖃᑦᑕᖅᑐᓕᕆᓂᕆᔭᖏᑦ. ᑕᐃᒃᑯᐊ ᑎᑎᖅᑲᐃᑦ ᑕᒪᕐᒥᒃ ᐅᖃᓕᒫᒐᒃᓴᐃᑦ ᐃᓄᒃᑎᑐᑦ 

ᑎᑎᕋᑦᑎᐊᖅᓯᒪᒋᐊᖃᕐᓂᖏᓐᓂᒃ ᑕᒻᒪᖅᑕᖅᓯᒪᓐᖏᑦᓯᐊᖅᑐᓂᒃ ᐊᑐᐃᓐᓇᕈᖅᑎᑦᓯᓂᐊᕐᒥᔪᒍᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᑮᓇᐅᔭᖅᑐᕈᑎᑦᓴᕗᑦ ᑕᒪᐃᓐᓂ ᐃᓱᒪᒃᓴᖅᓯᐅᕈᑎᖃᖅᓯᒪᕗᒍᑦ ᐊᒃᑐᐃᖃᑦᑕᖅᑐᓂᒃ 

ᐃᓅᓯᕆᔭᑦᑎᓐᓂᒃ ᖃᓄᐃᓐᖏᕆᔭᑦᑎᓐᓂᒃ ᐊᑐᖅᑕᐅᑦᓯᐊᓂᐊᖅᓱᑎᓪᓗ ᐊᑦᑕᓇᖅᑐᒦᑦᑐᖃᖁᓇᒍ, 

ᖃᓄᐃᓐᖏᑦᓯᐊᕐᓂᕐᒥᒃ ᐱᕚᓪᓕᖁᓪᓗᒋᑦ ᐊᒻᒪᓗ ᐃᖅᑲᖅᑐᐃᓂᓕᕆᓂᕐᒧᑦᑕᐅᖅ ᐊᑐᐃᓐᓇᖃᑦᓯᐊᖃᑦᑕᖁᓪᓗᒋᑦ 

$500,000-ᓂᒃ ᑐᕌᖓᑎᑦᓯᕙᓐᓂᐊᖅᐳᒍᑦ ᖃᓄᐃᑕᐅᖃᑦᑕᖅᑐᓄᑦ ᐱᕋᔭᒃᑐᓄᑦ. 

 

$2 ᒥᓕᐊᓐ ᑮᓇᐅᔭᒃᑲᓐᓃᑦ ᑮᓇᐅᔭᖃᕈᑕᐅᒃᑲᓐᓂᕐᒥᔪᑦ ᐃᖅᑲᓇᐃᔭᖅᑎᑦᓴᓄᑦ ᐋᖅᑭᒋᐊᕐᕕᒻᒥ ᒪᒥᓴᕐᕕᐅᔪᒥᒃ. 

ᐊᔾᔨᒌᓐᖏᑦᑐᓂᒃ ᒪᒥᓴᕈᑎᐅᒍᓐᓇᕐᓂᐊᖅᑐᓂᒃ ᐃᓄᐃᑦ ᐃᓕᖅᑯᓯᖓᑦ ᐅᑉᐱᕆᔭᖏᓪᓗ ᑐᓐᖓᕕᒋᔭᐅᓗᑎᒃ. 

 

ᐃᑲᔪᖅᑕᐅᑦᓴᐃᓐᓇᕐᓗᑎᓪᓗ ᐃᓛᒃ, ᐸᓖᓯᓕᕆᓂᕐᒥᒃ ᓄᓇᓕᑦᑎᓐᓂ ᑮᓇᐅᔭᖅᑐᖁᑎᕗᑦ $775,000-ᓂᒃ 

ᐊᑐᕐᓂᐊᕆᕗᒍᑦ ᐹᓖᓯᒃᑯᓐᓄᑦ, ᐊᒻᒪ $2.8 ᒥᓕᐊᓐ ᑮᓇᐅᔭᑦ ᐅᓄᖅᓯᔭᐅᒃᑲᓐᓂᖁᓪᓗᒋᑦ ᐸᓖᓯᐅᔪᑦ ᓄᓇᓖᑦ 

ᐃᓚᖏᓐᓂᒃ. ᐊᒻᒪ $1.2 ᒥᓕᐊᓐ ᑮᓇᐅᔭᓂᒃ ᐱᕚᓪᓕᔭᐅᖁᓪᓗᒋᑦ ᓄᓇᖃᖅᑳᖅᑐᑦ ᐃᓄᐃᓪᓗ ᐸᓖᓯᓐᖑᖅᓴᓂᕐᒧᑦ 

ᑐᕌᖓᔪᑦ ᐅᑭᐅᒃ ᒪᕐᕉᓐᓄᒃ.  

 

ᑖᑦᓱᒪᐅᑉ ᐊᑖᒍᑦ, ᑕᒪᒃᑯᐊ ᑮᓇᐅᔭᐃᑦ ᐊᑐᖅᑕᐅᑦᓯᐊᓂᖅᓴᐅᓗᑎᑦ ᐊᑭᓕᖅᑐᐃᓗᑎᓪᓗ ᒐᕙᒪᑐᖃᒃᑯᑦ ᓄᓇᕗᑦ 

ᒐᕙᒪᒃᑯᖏᓪᓗ, ᑕᒪᒃᑯᐊ ᐸᓖᓰᑦ ᐅᖃᖃᑎᒋᔭᐅᕙᓐᓂᐊᖅᑐᑦ ᓄᓇᓕᒻᒥᖕᓂᒃ ᐱᔨᑦᓯᖅᑕᒥᖕᓂᒃ ᐊᒻᒪᓗ, 

ᐱᕋᔭᑦᑐᖃᕐᔫᒥᖃᑦᑕᖁᓇᒍ. 

 

ᐅᖃᖅᑎᑦᓯᔩ, ᐃᕝᕕᑦ ᐊᓯᕗᓪᓗ ᖃᐅᔨᒪᒻᒪᑕ ᑮᓇᐅᔭᖅᑑᑎᖃᒃᑲᓐᓂᕐᓂᖅ ᐃᓕᓐᓂᐊᖅᑐᓕᕆᓂᕐᒥᒃ ᑕᒪᓐᓇ 

ᐊᑦᓱᕉᑎᒋᑦᓯᒪᓪᓚᕆᓚᐅᕋᑉᑎᒍᑦ ᐃᖃᓗᒃᑑᑦᓯᐊᕐᒦᑦᑎᓪᓗᑕ. ᑕᒪᓐᓇ ᐃᓗᖏᖅᓱᕐᓂᕗᑦ, ᑕᒪᓐᓇ ᑮᓇᐅᔭᖅᑐᕈᑏᑦ 

ᐃᑲᔪᖅᑐᐃᒍᑎᐅᓂᐊᕐᒪᑕ ᓄᑕᖅᑲᓂᒃ ᐃᓅᓱᒃᑐᓂᒡᓗ ᐱᕙᓪᓕᔭᐅᖁᓪᓗᒋᑦ ᐱᒍᓐᓇᖅᑐᕆᑦᓯᐊᖁᓪᓗᒋᑦ 

ᐃᖅᑲᓇᐃᔮᖃᑦᓯᐊᕈᓐᓇᖁᑉᓗᒋᓪᓗ ᐃᓕᓐᓂᐊᖅᓯᒪᑦᓯᐊᕐᓗᑎᒃ. 

 

ᐃᓕᓐᓂᐊᕆᐊᖅᐸᑦᑐᑦ 30%-ᕆᓪᓗᐊᕐᒪᒋᑦ ᐃᓄᒋᐊᑎᒋᓂᖏᑦ ᓄᓇᕗᒻᒥ. ᑕᒪᒃᑯᐊ ᓯᕗᒻᒧᑦᓯᐊᑦᓯᐊᖁᑉᓗᒋᑦ 

ᓯᕗᓪᓕᐅᑎᒐᑉᑎᒍᑦ ᑕᒪᑉᑕ. ᐊᐅᓚᔨᔪᑦᓴᐅᕗᑎᑦ ᐊᕐᕌᓂ ᑮᓇᐅᔭᖅᑐᕈᑎᕗᑦ ᐊᑭᑐᔫᑎᓄᑦ $39 ᒥᓕᐊᓐ ᑮᓇᐅᔭᓂᒃ 

ᑐᕌᖅᑎᑦᑎᓚᐅᕋᑦᑕ ᐃᓕᓐᓂᐊᕐᕕᖕᓄᑦ ᓲᕐᓗ ᑕᓗᕐᔪᐊᕐᒥ ᐃᓕᓐᓂᐊᕐᕕᐊᓗᖕᒧᑦ ᐊᒻᒪ ᓄᑖᓐᖑᕆᐊᖅᑕᐅᓪᓗᓂ ᓴᒃᑯ 

ᐃᓕᓐᓂᐊᕐᕕᖓᑦ ᓴᓪᓕᕐᒥᒃ ᐊᒻᒪᓗ ᐃᒃᐱᐊᕐᔪᖕᒥ ᐃᓕᓐᓂᐊᕐᕕᒃ ᓄᑖᓐᖑᕆᐊᖅᑕᐅᓯᒪᓂᖓ. ᐄ, ᑕᒪᒃᑯᐊ ᓄᓇᓖᑦ 

ᐃᓕᓐᓂᐊᕐᕖᑦ ᑐᓐᖓᕕᒋᔭᐅᓚᐅᖅᑎᓐᓇᒋᑦ ᓄᓇᓕᖕᓂ, ᐊᖏᕐᕋᒥᓂᒃ ᐃᓕᓐᓂᐊᖅᐸᓚᐅᕐᒪᑕ ᓄᑕᖅᑲᕗᑦ 

ᐅᖃᐅᓯᕐᒥᓂᒃ ᓯᓚᕐᔪᐊᕐᒥᓗ ᐃᓕᖅᑯᓯᕐᒥᑕᓗ. ᐅᓪᓗᒥ ᑐᓐᖓᕕᖃᖅᐸᓕᖅᐳᒍᑦ ᐊᖓᔪᖅᑳᓂᒃ ᐃᓚᒌᓂᒃ 

ᐃᓚᒌᖑᔪᑎᒍᑦ ᐃᓕᓴᐃᔨᐅᔪᑦ ᐊᓯᖏᓪᓗ ᐃᓕᓴᐃᔨᓄᑦ ᑐᓐᖓᕕᖃᑦᓯᐊᑦᓴᐃᓐᓇᖁᑉᓗᒋᑦ ᓄᑕᖅᑲᖁᑎᕗᑦ 

ᐃᓕᖅᑯᓯᕐᒥᓗ ᖃᐅᔨᒪᓂᖏᑦ ᐃᓕᓐᓂᐊᖅᓯᒪᑦᓯᐊᕆᐊᖃᕐᓂᖏᓪᓗ. 

 

ᑕᐃᒪᐃᒻᒪᑦ ᒐᕙᒪᒃᑯᑦ, ᑖᒃᑯᐊ ᒐᕙᒪᒃᑯᑦ ᑮᓇᐅᔭᖅᑑᑎᒋᕙᒃᑕᖏᑦ ᓴᖅᑭᔮᖅᑎᑦᓯᑦᓯᐊᓂᖅᓴᐅᓂᐊᖅᑐᑦ 

ᐃᓕᓐᓂᐊᖅᑎᐅᕙᑦᑐᓄᑦ. 

 

2023-24 ᐱᖓᔪᒋᓂᐊᖅᑕᖓᑦ ᐊᕐᕌᒍᕆᔭᖓ ᐃᓗᖏᖅᓱᕐᓂᕆᔭᕗᑦ ᐃᓕᓐᓂᐊᖅᑏᑦ-ᐃᓕᓴᐃᔩᑦ ᐊᒥᓲᑎᒋᓂᖏᑦ 

ᐋᖅᑭᒃᓯᒪᕙᓐᓂᖏᑦ ᐃᓕᓐᓂᐊᕐᕕᖕᓂ, ᑖᓐᓇ $3.7 ᒥᓕᐊᓐ ᑮᓇᐅᔭᓂᒃ ᐊᑐᕈᑎᒃᑲᓐᓂᕆᓂᐊᖅᑕᕗᑦ ᓄᑖᓂᒃ 

ᐃᓕᓴᐃᔨᖅᑖᖁᑉᓗᑕ ᐊᒻᒪᓗ ᐃᑲᔪᖅᑐᕈᑎᓄᑦ ᐃᓕᓐᓂᐊᖅᑎᓄᑦ ᐊᒻᒪᓗ ᐃᓅᓯᓕᕆᔨᐅᔪᑦ ᐃᓕᓐᓂᐊᕐᕕᖕᓂ ᐊᒻᒪᓗ 

ᐃᑲᔪᖅᑐᐃᒍᑎᐅᔪᑦ ᐃᑲᔪᖅᑎᐅᕙᑦᑐᓄᑦ. ᑕᒪᒃᑯᐊ ᐊᖓᔪᖅᑳᕆᔭᐅᔪᑦ ᐃᓚᒌᓪᓗ ᑲᔪᓯᑦᓯᐊᖁᓪᓗᒋᑦ 

ᑭᖑᕚᑦᓴᑎᓐᓄᑦ. 

 

ᑕᒪᓐᓇ $1.7 ᒥᓕᐊᓐ ᑮᓇᐅᔭᓂᒃ ᐊᑐᒃᑲᓐᓂᖅᐳᒍᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐊᖏᕈᑎᒋᓕᖅᑕᑎᓐᓄᑦ 

ᑲᑐᔾᔨᖃᑎᒌᖏᑕ ᓄᓇᕗᑦ ᐃᓕᓴᐃᔩᑦ, ᐊᒻᒪ $7.6 ᒥᓕᐊᓐ ᑮᓇᐅᔭᓂᒃ ᓄᑖᒥᒃ ᐊᖏᕈᑎᒋᓕᖅᑕᑎᓐᓄᑦ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᖕᓄᑦ. 

 

ᑕᒪᒃᑯᐊ ᑮᓇᐅᔭᐃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᔪᑎᒍᑎᐅᑦᓴᐃᓐᓇᕐᓂᐊᖅᑐᖅ ᐊᑐᓕᖅᑎᑦᓯᒐᓱᓐᓂᖏᑕ 

ᐃᓕᓴᐃᔾᔪᑎᐅᕙᑦᑐᓂᒃ. ᐃᓄᓪᓗᒋᔭᐃᑦᑐᖅ ᑖᓐᓇ ᓴᓇᓯᒪᖕᒪᑦ ᐊᖑᒪᔭᐅᑦᓯᐊᖁᓪᓗᒋᑦ ᐃᓕᓐᓂᐊᖅᑏᑦ 

ᑭᓐᖑᖅᑕᖏᑦ ᐃᓕᓐᓂᐊᕐᕖᓪᓗ ᐊᒻᒪ ᐱᕚᓪᓕᓂᖅᓴᐅᖁᓪᓗᒋᑦ ᐃᓕᓐᓂᐊᖅᐸᑦᑕᒥᖕᓂᒃ. 

 

2023-24-ᒧᑦ ᑮᓇᐅᔭᖅᑐᕆᓂᐊᖅᑕᕗᑦ $3.4 ᒥᓕᐊᓐ ᑮᓇᐅᔭᒃᑲᓐᓂᕐᓂᒃ ᑖᒃᑯᓂᖓ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᖕᓄᑦ ᑕᒪᒃᑯᐊ ᐱᓇᓲᔾᔨᖃᑦᓯᐊᖁᓪᓗᒋᑦ ᓂᐱᐅᑦᓯᐊᖁᑉᓗᒋᑦ 

ᐊᖓᔪᖅᑳᕆᔭᐅᔪᓂᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐅᔪᓗᒃᑖᓂᒃ ᓄᓇᕗᒻᒥ. 

 

ᐊᒻᒪᑦᑕᐅᖅ, ᑮᓇᐅᔭᖅᑐᖁᑎᖃᕐᓂᐊᕐᒥᔪᖅ $5 ᒥᓕᐊᓐᓂᒃ ᑮᓇᐅᔭᓂᒃ ᐃᓕᓐᓂᐊᖅᑏᑦ ᓄᓇᕗᓗᒃᑖᒥᒃ 

ᐃᓱᒪᓕᕆᔾᔪᑎᓄᑦ ᐃᑲᔪᖅᑕᐅᑦᓯᐊᖃᑦᑕᖁᓪᓗᒋᑦ ᐃᓕᓐᓂᐊᖅᐸᑦᑕᒥᖕᓄᑦ. ᑕᒪᓐᓇ ᐃᓱᐊᓛᒥᒃ ᐱᖅᑯᓯᐅᕙᒃᑐᓂᒃ 

ᐊᒻᒪᓗ ᑲᔪᑦᓯᐊᓚᐅᕐᓂᖓᓗ ᐅᑭᐅᑦ 8-ᓄᑦ ᐅᑦᑐᕈᑕᐅᑎᓪᓗᒍ. ᓄᓇᓖᑦ ᐃᓚᖏᖕᓂᑦ ᐃᓄᐃᑦ ᓯᕗᓪᓕᐅᑎᔭᐅᓂᖏᑦ 

ᓄᑕᖅᑲᑦ, ᑖᓐᓇ ᓴᖅᑭᒍᑎᐅᓯᒪᒻᒪᑦ ᓴᖅᑭᑕᐅᓚᐅᖅᓯᒪᖕᒪᑦ ᐃᓄᐃᑦ ᑕᐱᕇᑦ ᑲᓇᑕᒃᑯᓐᓂ. ᐊᔭᐅᖅᑐᐃᓚᐅᖅᓯᒪᖕᒪᑕ 

ᑭᓐᖑᖅᑕᖏᓐᓂᒃ ᐃᓄᐃᑦ ᓄᑕᖅᑲᑦ. 

 

ᑭᒡᒐᑐᖅᓱᖓ ᓄᓇᕗᑦ ᒐᕙᒪᒃᑯᖏᖕᓂᑦ, ᖁᕕᐊᓱᒃᐳᖓ ᐅᖃᕆᐊᒥᒃ ᑮᓇᐅᔭᖅᑐᕈᑎᓂᐊᖅᑕᕗᑦ ᐱᒻᒪᕆᐊᓘᔪᒧᑦ 

ᑕᒪᑐᒧᖓ ᐅᑉᐱᕆᒐᑉᑎᒍᑦ ᐆᑦᑑᑎᑦᓯᐊᕙᐅᖅᑰᕐᒪᑦ ᐊᖑᒪᑦᓯᐊᖁᓪᓗᑕ ᓲᕐᓗ ᐋᖅᑭᒃᓱᒐᓱᓐᓂᐊᖅᑕᕗᑦ 

ᓱᓕᓕᖁᑉᓗᒍ. 

 

ᖁᕕᐊᓱᒃᐳᖓ ᐅᓄᖅᓯᒋᐊᖅᓯᓂᐊᕐᓂᕗᑦ ᐃᑲᔪᖅᑐᐃᓂᕗᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᒃ ᑲᑐᔾᔨᖃᑎᒋᕙᒻᒥᒐᑉᑎᒍᑦ 

ᓄᓇᕗᒻᒥᐅᑦ ᐊᔪᓐᖏᓂᖅᓴᐅᒍᒪᒍᑎᑦ ᐃᓕᓐᓂᐊᕈᒪᔭᒥᓂᒃ ᐱᔪᓐᓇᑦᓯᐊᕋᔭᖁᓪᓗᒋᑦ. ᑕᒪᒃᑯᐊ ᓯᓚᑦᑐᖅᓴᕐᕕᒃᑯᑦ 

ᐃᖅᑲᓇᐃᔭᖅᑎᑖᕈᓐᓇᕐᓂᐊᕐᒪᑕ ᐋᖅᑮᒍᓐᓇᕐᓗᑎᓪᓗ ᐃᓕᓴᐃᑎᐅᒍᓐᓇᖅᑐᓂᒃ, ᐃᓕᓴᐃᔨᐅᕙᒃᑐᓄᑦ 

ᐃᑲᔪᕐᓂᐊᖅᐸᕗᑦ ᓄᓇᕗᒻᒥᐅᑕᐃᑦ ᐱᐅᓛᒥᒃ ᓯᕗᒧᓂᒍᑎᖃᑦᓯᐊᖁᓪᓗᒋᑦ.  

 

ᐅᖃᖅᑎᑦᓯᔩ, ᐅᖃᐅᓯᕗᑦ ᐃᓕᖅᑯᓯᕗᓪᓗ ᓄᓇᓕᑦᑎᓐᓂᒃ ᑕᐃᒪᐃᓐᓂᖏᑦ ᒪᓕᑦᑐᒋᑦ ᐊᖏᕐᕋᑎᓐᓂ 

ᐃᓕᓐᓂᐊᕐᕕᑦᑎᓐᓄᓪᓗ ᐃᖅᑲᐅᒪᓂᖃᑦᓯᐊᖁᓪᓗᑕ ᓄᓇᓕᑦᑎᓐᓂᒃ ᐃᑲᔪᖅᑕᐅᕙᓪᓗᑎᓪᓗ ᓄᓇᓕᖕᓂ 

ᑲᑐᑎᖃᑎᒋᕙᑦᑕᕗᑦ. ᑮᓇᐅᔭᖅᑐᕈᑏᑦ 2023-24 $700,000-ᒥᒃ ᐊᑭᑐᔫᑎᓄᑦ ᑐᕌᖓᑎᑦᓯᓂᐊᕐᒥᔪᒍᑦ 

ᑕᑯᔭᒐᖃᕐᕕᐅᔪᓄᑦ $500,000-ᒥᓪᓗ ᐅᖃᓕᒫᒐᖃᕐᕕᓐᓄᑦ.  

ᐱᕚᓪᓕᕈᑎᒋᓂᐊᖅᑐᑦ ᓄᓇᕗᒻᒥ ᐊᒡᓚᑕᐅᖃᑦᑕᖅᓯᒪᔪᑦ ᐱᓪᓗᒋᑦ ᑐᖅᑯᖅᑕᐅᕙᓐᓂᖏᖕᓄᑦ ᐊᒻᒪᓗ ᐃᓄᐃᑦ 

ᐅᑉᐱᕆᔭᖏᓐᓄᑦ ᐃᑲᔪᖅᑐᐃᓂᕗᑦ $480,000-ᒧᑦ ᐅᓄᖅᓯᒋᐊᕐᓂᐊᖅᑕᕗᑦ ᐃᓐᓇᕐᓄᓪᓗ ᐃᑲᔪᕈᑎᒋᕙᑦᑕᕗᑦ $1.4 

ᒥᓕᐊᓐ ᑮᓇᐅᔭᓂᒃ ᐃᓚᒋᐊᕐᓗᓂ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊᑦᑕᐅᖅ ᐊᕙᑎᓕᕆᔨᒃᑯᑦ ᐱᓕᕆᖃᑎᒋᓗᑎᒍᑦ ᑖᑉᑯᐊ ᓴᓐᖏᑦᑎᒋᐊᕐᓂᐊᕐᒥᔭᕗᑦ 

ᑮᓇᐅᔭᖅᑐᕐᓂᕆᔭᕗᑦ ᐊᖏᒡᓕᒋᐊᕐᓗᑎᒍᑦ ᐊᒪᕈᖅᓯᐅᖅᐸᒃᑐᓄᑦ ᐊᒻᒪᓗ ᒥᑭᒋᐊᕐᓂᐊᖅᐸᒃᑐᓄᑦ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐅᑯᓄᖓ 

ᓄᓇᓕᖕᓂ, ᐃᓕᖅᑯᓯᑐᖃᐃᑦ ᑕᒪᒃᑯᐊ ᐱᒋᐊᒃᑲᓐᓂᖁᓪᓗᒋᑦ ᐊᒃᓱᕉᑎᒋᔭᐅᖁᓪᓗᒋᓪᓗ.  

 

ᐅᖃᖅᑏ, ᑖᒃᑯᐊ ᐊᖏᖅᓯᒪᑦᑎᐊᕐᓂᖅᐳᑦ ᐃᓱᖃᓐᖏᑦᑐᑦ. ᑮᓇᐅᔭᓕᕆᔾᔪᑎᒃᓴᐃᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, 

ᐃᓕᓐᓂᐊᖅᑐᓕᕆᓂᕐᒧᓪᓗ ᑐᕌᖓᔪᑦ ᐊᖏᓂᖅᐹᖑᒐᓱᐊᖅᑎᓪᓗᒋᑦ, ᖃᐅᔨᒪᖕᒥᔪᒍᑦ ᐊᓯᖏᓐᓂᒃ ᐱᑕᖃᐅᕐᒥᔪᖅ 

ᓲᕐᓗᖃᐃ ᑮᓇᐅᔭᓕᐅᕋᓱᐊᕐᓂᖅ ᐃᒡᓗᓕᕆᓂᕐᓗ. ᐊᒻᒪᓗ ᑲᑐᔾᔨᓗᑕ ᐊᖏᕈᑎᒋᓚᐅᖅᑕᕗᑦ ᒪᓕᒡᓗᒋᑦ 

ᑖᒃᑯᐊᑦᑕᐅᖅ ᑮᓇᐅᔭᓕᖅᑕᐅᓂᐊᕐᒥᔪᑦ.  

 

ᐅᓄᖅᓯᒋᐊᕐᓗᒋᑦ ᐊᑐᕈᒫᕐᓂᐊᖅᑐᑦ ᐃᑲᔫᓯᐊᓄᑦ $7 ᒥᓕᐊᓐᓂᒃ ᐃᓚᔭᐅᓂᐊᖅᑐᑦ. ᐊᑭᑦᑐᖅᐸᓪᓕᐊᓂᖅ 

ᐃᓱᒪᒋᓪᓗᒍ, ᓂᖀᓪᓗ ᐊᑭᑦᑐᖅᐸᓪᓕᐊᓂᖏᑦ ᖃᐅᑕᒫᖅᓯᐅᑏᑦ ᑕᒪᒃᑯᐊ ᐊᒃᓱᐊᓗᒃ ᐊᑭᑐᓕᕐᒪᑕ ᐱᓗᐊᕐᓗᒍ 

ᐃᑲᔪᖅᑕᐅᔭᕆᐊᖃᖅᑐᓄᑦ. 

 

ᑕᐃᒪ ᐊᓂᖅᓵᖅᑎᐊᕈᓐᓇᕐᓂᖅᓴᐅᓂᐊᖅᑐᑦ ᓇᖕᒥᓂᕐᓗ ᒪᑭᒪᔪᓐᓇᖅᓯᕙᓪᓕᐊᓗᑎᒃ ᐃᑲᔪᖅᑕᐅᓗᑎᒃ 

ᓂᖃᐃᓲᑎᓕᕆᔨᒃᑯᓐᓂᒃ ᐊᑐᕈᒫᕐᓂᐊᖅᑐᖏᑦ ᑖᒃᑯᐊ ᐅᓄᖅᓯᒋᐊᒃᑲᓐᓂᕐᓂᐊᕐᒪᑕ.  

 

ᓄᓇᕗᒻᒥᐅᑦ ᐃᑲᔪᐃᓐᓇᕐᓂᐊᖅᑐᑦ ᒪᑯᓄᖓ ᐸᖅᑭᔭᐅᖏᓐᓇᖃᑦᑕᕆᐊᖃᖅᑐᑦ ᓱᕈᓰᑦ ᐃᓐᓇᐃᓪᓗ 

ᐊᑦᑕᓇᓐᖏᑦᑐᒦᑦᑕᕆᐊᖃᕐᒪᑕ ᐃᑲᔪᖅᓱᖅᑕᐅᓗᑎᒡᓗ. 

 

ᑕᒪᒃᑯᐊ ᑐᒃᓯᕌᕆᔭᐅᔪᑦ ᓄᓇᕗᒻᒥ ᐃᒡᓗᓕᕆᓕᓂᕐᒧᑦ ᑐᕌᖓᔪᑦ ᒐᕙᒪᒃᑯᓐᓄᑦ ᑖᓐᓇ ᓯᕗᓪᓕᐅᔾᔭᐅᓯᒪᔪᖅ 

ᑲᑐᔾᔨᓗᑕ ᑖᓐᓇ ᐊᒃᓱᕉᑎᒋᔭᐅᓪᓚᕆᓚᐅᕐᒪᑦ. 1,000-ᓂᒃ ᐃᓚᔭᐅᔪᒪᖕᒪᑕ ᓄᑖᑦ ᐃᒡᓗᑦ ᑕᒪᓐᓇ 

ᐃᓱᓕᓚᐅᖅᑎᓐᓇᒍ ᐃᓕᓯᒪᓂᖅᐳᑦ. 

 

ᐊᒃᑑᕝᕙ 2022-ᒥ ᐊᒡᓗᕆᐊᓪᓚᕆᓚᐅᖅᓯᒪᔪᒍᑦ ᑕᒪᓐᓇ ᐱᓪᓗᒍ, ᐃᒡᓗᓕᐅᖃᑎᒌᖕᓂᖅ ᓇᓗᓇᐃᖅᑕᐅᖕᒪᑦ. 

ᓄᓇᕗᑦ 3,000-ᒥᑦᑕᐅᖅ ᑕᐃᔭᐅᓲᖅ. ᑖᓐᓇ ᓯᕗᒧᐊᒃᐸᓪᓕᐊᔾᔪᑎᒋᓂᐊᖅᑕᕗᑦ ᐅᓄᒃᑲᓐᓂᖅᑐᓂᒃ ᐊᑭᑭᔾᔫᒥᔪᓂᒃ 

ᐃᒡᓗᓕᐅᕈᓐᓇᕐᓂᐊᕋᑦᑕ ᓄᓇᓕᓕᒫᓂᒃ ᓄᓇᕗᑉ ᐃᓗᐊᓃᑦᑐᒃ. ᐃᒡᓗᑭᒃᓴᕐᓂᖅ ᑕᒪᓐᓇ ᐊᒃᓱᕈᕐᓇᕋᓗᐊᖅᑎᓪᓗᒍ 

ᐃᓄᑑᔾᔪᑎᒋᔪᓐᓇᓐᖏᑦᑕᕗᑦ. ᑭᒃᑯᓕᒫᑦ ᐃᑲᔪᖃᑎᒌᖕᓂᒃᑯᑦ ᐱᓕᕆᔭᕆᐊᖃᕐᒪᑕ ᑐᕌᒐᓕᐊᕆᓯᒪᔭᕗᑦ ᑖᒃᑯᐊ 

ᐱᓪᓗᒋᑦ.  

 

ᑕᒪᓐᓇ ᓄᓇᕗᑦ ᒐᕙᒪᒃᑯᓐᓄᑦ ᓯᕗᓪᓕᐅᔾᔭᐅᓯᒪᔪᑦ, ᐃᓄᐃᑦ ᑎᒥᖁᑎᖏᖕᓂᑦ ᐃᖅᑲᓇᐃᔭᖃᑎᖃᕐᓗᑎᒃ 

ᓇᖕᒥᓂᕆᔭᐅᔪᓄᑦ ᐊᓯᖏᓐᓄᓪᓗ ᒐᕙᒪᐅᔪᓄᑦ ᐃᒡᓗᓕᕆᓂᖅ ᑕᒪᓐᓇ ᐱᓕᕆᐊᖑᑎᓪᓗᒍ. 

 

ᐊᖏᕈᓯᐅᖃᑎᒋᓚᐅᖅᑕᕗᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᑖᒃᑯᐊ 100% ᓇᖕᒥᓂᕆᔭᐅᔪᑦ 

ᐃᓄᖕᓄᑦ 2/3-ᖑᔪᑦ ᐃᒡᓗᑦ ᑖᒃᑯᓄᖓ ᓄᓇᕗᑦ 3,000-ᑎᒍᑦ ᓴᓇᔭᐅᓂᐊᖁᓪᓗᒋᑦ. 

 

ᓯᕗᓂᒃᓴᑦᑎᓐᓂ ᐃᒡᓗᓕᐅᖅᐸᓪᓕᐊᑎᓪᓗᑕ ᑮᓇᐅᔭᑦ ᐊᑭᑐᔪᖅᑐᕈᑏᑦ ᑕᒪᒃᑯᐊ ᐊᑐᕐᓗᑎᒃᑯᑦ ᐱᓕᒻᒪᒃᓴᐃᓂᐊᖅᑐᒍᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓗᑕᓗ ᓄᓇᕗᒻᒥ. 2023-ᒥ 80 ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ 

ᐊᑐᐃᓐᓇᕈᖅᑎᑕᐅᓂᐊᖅᑐᑦ ᓄᓇᕗᒻᒥ ᐃᒡᓗᓕᐅᖅᑏᑦ ᑲᑐᔾᔨᖃᑎᒌᖕᓂᒃᑰᖃᑎᒋᓗᒋᑦ. 

ᓄᓇᕗᒻᒥᐅᑦ ᓇᓖᕌᕈᑎᖃᕐᓂᖅᓴᐅᖁᓪᓗᒋᑦ ᐃᒡᓗᓕᕆᓂᖅ ᐱᓪᓗᒍ, ᕿᒥᕐᕈᓇᖕᓂᐊᖅᑐᒍᑦ 

ᐱᐅᓯᑎᒃᑲᓐᓂᕐᓗᑎᒃᑯᓪᓗ ᐃᒡᓗᓕᕆᓂᕐᒧᑦ ᑐᕌᖓᔪᑦ ᐊᑭᑭᓐᓂᖅᓴᓂᒃ ᐊᑐᖃᑦᑕᕈᓐᓇᕐᓂᐊᕐᒪᑦ ᐃᒡᓗᓂᒃ 

ᐅᕝᕙᓘᓐᓃᑦ ᓇᖕᒥᓂᖅᑖᕐᓗᑎᒃ ᑕᒪᒃᑯᐊ ᐅᓄᖅᓯᕙᓪᓕᐊᑎᓪᓗᒋᑦ ᐃᒡᓗᑦ. ᐃᒡᓗᓕᐅᖃᑎᒌᖕᓂᖅ ᑖᓐᓇ 

ᐱᒋᐊᑦᑎᐊᖅᑐᖅ ᐊᑭᑐᔪᖅᑐᕈᑎᒃᓴᐃᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐃᓚᔭᐅᒃᑲᓐᓂᑲᓪᓚᓚᐅᖅᑐᑦ ᓄᑖᓂᒃ 

ᐊᑐᕈᒫᕐᓂᐊᖅᑐᓂᒃ ᐊᑐᐃᓐᓇᕈᐃᓪᓗᑎᒃ $6.2 ᒥᓕᐊᓐᓂᒃ ᑮᓇᐅᔭᓂᒃ ᐃᒡᓗᓕᕆᔨᓄᑦ ᐊᐅᓚᔾᔪᑎᓄᑦ 

ᒪᑭᒪᐅᑎᓄᓪᓗ ᐊᑐᖅᑕᐅᔪᒃᓴᓂᒃ. 

 

ᓄᓇᕗᒻᒥ ᐆᒻᒪᖅᑯᑎᑐᓐᖏᓐᓂᖅᓴᐃᑦ ᐃᒡᓗᑦ ᑕᒪᒃᑯᐊ ᐱᕐᔪᐊᕆᒻᒥᔭᕗᑦ ᐊᒃᑐᐃᓂᖃᓪᓚᕆᖕᒪᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᐊᑭᑐᔫᑎᓪᓗᒋᑦ ᑕᒪᒃᑯᐊ ᐅᖅᑰᓴᐅᑏᑦ ᐅᖅᓱᐊᓗᖏᑦ, ᓲᕐᓗᖃᐃ ᐆᑦᑑᑎᒋᓗᒍ 

ᐊᑐᒃᑲᓐᓂᕈᓐᓇᖅᑐᓄᑦ ᑐᕋᖓᔪᑦ ᓇᖕᒥᓂᓕᖕᓄᑦ ᐃᒡᓗᓕᐅᖅᑏᓪᓗ ᑖᒃᑯᐊ ᐃᖅᑲᓇᐃᔭᖃᑎᒋᓗᑎᒃᑯᑦ 

ᐆᒻᒪᖅᑯᑎᑐᓐᖏᓐᓂᖅᓴᐅᔪᓂᒃ ᓴᓇᔪᓐᓇᕐᓂᐊᕋᑦᑕ. 

 

ᑕᒪᓐᓇ ᑲᓇᑕᐅᑉ ᓯᕗᓕᖅᑎᕐᔪᐊᖓᓄᑦ ᑐᒃᓯᕌᕆᒐᑦᑎᒃᑯᑦ ᐊᒃᑑᕝᕙᒥ, ᓄᓇᕗᑦ ᒐᕙᒪᒃᑯᑦ, ᓄᓇᕗᑦ ᑐᓐᖓᕕᒃᑯᓪᓗ 

ᑐᓐᖓᓱᒃᑎᑕᐅᓚᐅᖅᑐᑦ ᑲᑐᔾᔨᖃᑎᒌᖕᓂᒃᑯᑦ ᐱᐅᓂᖅᓴᓂᒃ ᐃᒡᓗᓕᐅᕈᓐᓇᕐᓂᐊᕐᒪᑕ. 

 

ᑲᓇᑕᐅᑉ ᒐᕙᒪᒃᑯᖏᑦ ᐊᑐᕈᒫᕐᓂᐊᖅᑐᖏᑦ ᐃᓚᖃᕐᓂᐊᖅᐳᑦᑐᖅ ᐃᒡᓗᓄᑦ ᑐᕌᒐᓕᐊᕗᑦ ᐊᓐᖑᑎᓂᐊᕋᑦᑎᒃᑯᑦ.  

 

ᐅᖃᖅᑏ, ᐃᓱᓕᑦᑎᓕᕐᓗᖓ ᖁᔭᓐᓇᒦᕈᒪᔪᖓ ᐃᖅᑲᓇᐃᔭᖅᑎᓂᒃ ᑭᒃᑯᑐᐃᓐᓇᕐᓂᒡᓗ ᐅᕙᑦᑎᓐᓂᒃ ᐃᑲᔪᖅᓯᒪᔪᑦ 

ᐅᓪᓗᒥᒧᑦ ᑎᑭᖦᖢᒍ. ᐃᓚᓕᐅᖦᖢᒋᑦ ᒪᓕᒐᓕᐅᖅᑏᑦ ᑭᒡᒐᖅᑐᐃᑦᑎᐊᕐᒪᑕ ᓄᓇᓕᖁᑎᒥᖕᓂᒃ, 

ᓂᓪᓕᐅᑎᖃᖃᑦᑕᖅᖢᑎᒡᓗ ᐃᓱᒥᐅᑎᒃᓴᒃᑲᓐᓂᕐᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᑕᐅᑐᖅᑰᒐᖃᕈᒪᑉᓗᑕ ᓯᕗᓂᒃᓴᒥᒃ ᐸᕐᓇᐃᓂᕐᒥᒃ, ᓇᓗᓇᓐᖏᑦᓯᐊᖅᑐᓂᒡᓗ 

ᐊᓯᔾᔩᕙᓪᓕᐊᔪᒪᑉᓗᑕ ᐊᓯᔾᔨᕈᒥᓇᖅᑐᓂᒃ ᓄᓇᕗᑉ ᐃᓗᐊᓂ. ᑖᒃᑯᐊ ᓯᓚᑐᓂᖏᑦ ᐃᓄᑐᖃᖁᑎᑉᑕ ᓄᓇᑉᑎᒻᓂ, 

ᑕᐅᑐᖅᑰᒐᕆᔭᖏᓪᓗ ᒪᒃᑯᒃᑐᖁᑎᑉᑕ ᐊᒻᒪ ᐱᓕᕆᓂᕆᔭᖏᑦ ᒐᕙᒪᒃᑯᓐᓄᑦ ᐱᓕᕆᔪᑦ, ᑖᒃᑯᐊ 

ᐱᓕᕆᖃᑎᒌᖕᓂᕆᔪᒪᔭᕗᑦ ᐱᓕᕆᖃᑎᒋᔪᒪᔭᕗᓪᓗ ᑲᑐᔾᔨᖃᑎᒌᑦ ᓄᓇᕗᑉ ᐃᓗᐊᓂ, ᑖᒃᑯᐊ ᒪᓕᒐᓕᐅᖅᑏᑦ 

ᐃᓚᐅᓯᓐᓇᕐᓗᑕ, ᓯᕗᓂᒃᓴᕗᑦ ᐸᕐᓇᒍᓐᓇᖅᑕᕗᑦ ᑕᑯᔪᒥᓇᖅᓯᑎᑦᓯᐊᕐᓗᒍ ᑲᑐᔾᔨᖃᑎᒌᒍᓐᓇᓱᖓᕈᑉᑕ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᒪᑐᓯᓕᕐᓗᖓ, ᐅᖃᖅᑏ, ᑕᒪᒃᑯᐊ ᐱᔪᒥᒃᓲᑎᒋᔭᕗᑦ ᐅᓄᖅᑑᒐᓗᐊᖅᑎᓪᓗᒋᑦ ᑭᓯᐊᓂ 

ᐊᒃᓱᕉᑎᒋᓗᑎᒃᑯᑦ ᓯᕗᒧᐊᒃᐸᓪᓕᐊᔪᓐᓇᕐᓂᐊᖅᖢᑕ ᒪᑭᒪᑦᑎᐊᖅᑐᓂᒃ ᐃᒡᓗᑦ ᓄᓇᓕᖁᑎᖃᕈᓐᓇᕐᓂᐊᕋᑦᑕ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᕕᓕᒃ ᒥᔅᑕ ᒪᓕᑭ ᐃᓕᓴᕆᕙᕋ.  

 

ᒪᓕᑭ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᓈᓴᐅᑎᓕᒃ 19-ᒨᑲᐅᑎᒋᔪᒪᓪᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ 19-ᒨᑲᐅᑎᒋᔪᒪᓪᓗᓂ ᑲᑎᒪᔾᔪᑎᒃᓴᓂᒃ. 

ᐋᒃᑳᖅᑐᖃᖅᐹ? ᐱᑕᖃᓐᖏᒻᒪᑦ. ᓈᓴᐅᑎᓕᒃ 19. ᓯᕗᓪᓕᖅᐹᖅ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2022-2023 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᖐᓐᓇᕐᓂᐊᖅᑰᕋᒪ ᐅᓪᓗᒥ. 

ᐊᐃᑉᐱᖅᑕᐅᓪᓗᖓ ᖁᑦᑎᒃᑐᕐᒧᑦ ᒪᓕᒐᒃᓴᖅ 16, ᑮᓇᐅᔭᑦ ᐃᓚᒋᐊᕈᑏᑦ ᓈᓴᐅᑎᓕᒃ 1, 2022-23 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᖕᒪᑦ. ᐱᖁᔨᕗᖔᕐᒧᑦ ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 17 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2023-2024 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᒃᓴᖅ 17, ᐊᐅᓚᔾᔪᑏᑦ ᒪᑭᒪᐅᑏᓪᓗ ᒪᓕᒐᕐᔪᐊᖓᑦ 2023-24 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᖕᒪᑦ. ᐱᖁᔨᕗᖔᕐᒧᑦ ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᓕᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᒃᓴᖅ 18, ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, 2023-2024, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᖕᒪᑦ. ᐱᖁᔨᕗᖔᕐᒧᑦ ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 21 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 3, 

2022-2023 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᒃᓴᖅ 21, ᑮᓇᐅᔭᐃᑦ ᐃᓚᒋᐊᕈᑎ ᐊᑭᑐᔪᖅᑐᕈᑎᒃᓴᐃᑦ ᓈᓴᐅᑎᓕᒃ 3, 2022-

23 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᖕᒪᑦ. ᐱᖁᔨᕗᖔᕐᒧᑦ ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ.  

 



ᕿᑎᖅᑰ, ᕕᕝᕗᐊᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᓕᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᒃᓴᖅ 19, ᒪᓕᒐᕐᔪᐊᖅ ᐋᖅᑭᖅᓯᔾᔪᑕᐅᓂᐊᖅᑐᖅ ᐃᓐᑲᒻᑖᒃᓯᓕᕆᓂᕐᒧᑦ 

ᒪᓕᒐᕐᔪᐊᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):ᐱᖁᔨᕗᖔᕈᑎ ᓈᒻᒪᖕᒪᑦ. ᐱᖁᔨᕗᖔᕐᒧᑦ ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ ᒥᔅ ᓇᑲᓱᒃ.  

 

ᒪᓕᒐᒃᓴᖅ 20 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᒃᑑᑉ 

ᒪᓕᒐᓕᐅᖅᑎᖓᖕᓄᑦ, ᒪᓕᒐᒃᓴᖅ 20, ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᕐᔪᐊᖅ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):ᐱᖁᔨᕗᖔᕈᑎ ᓈᒻᒪᖕᒪᑦ. ᐱᖁᔨᕗᖔᕐᒧᑦ ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ.  

 

ᓈᓴᐅᑎᓕᒃ 20. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2022-2023 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, 

ᒪᓕᒐᒃᓴᖅ 16, ᑮᓇᐅᔭᑦ ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᒪᓕᒐᕐᔪᐊᖓᑦ, ᓈᓴᐅᑎᓕᒃ 1, 2022-23 

ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. ᑖᓐᓇ ᑮᓇᐅᔭᖅ ᐃᓚᒋᐊᕈᑎᑦ ᐊᑐᖅᑕᐅᔪᒃᓴᑦ ᒪᑭᒪᐅᑎᒋᔭᐅᓗᑎᒃ ᓄᓇᕗᑦ 

ᒐᕙᒪᒃᑯᓐᓄᑦ, ᐊᕐᕌᒍ ᐃᓱᓕᕝᕕᖓ ᒫᑦᓯ 31, 2023-ᒧᑦ ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᑖᔅᓱᒪᑉ ᒪᓕᒐᒃᓴᐅᑉ ᐱᔾᔪᑖᓄᑦ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 16 ᑲᑎᒪᑐᐃᓐᓇᕐᓂᕐᒧᐊᖅᑕᐅᕗᖅ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 17 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2023-2024 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, 

ᒪᓕᒐᒃᓴᖅ 17, ᑮᓇᐅᔭᑦ ᐃᓚᒋᐊᕈᑏᑦ ᐊᑭᑐᔪᖅᑐᕈᓴᐃᑦ ᒪᓕᒐᕐᔪᐊᖓᑦ ᓈᓴᐅᑎᓕᒃ 1, 2023-24 ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ. ᑖᒃᑯᐊ ᑮᓇᐅᔭᖅ ᐃᓚᒋᐊᕈᑏᑦ ᐊᑐᖅᑐᒃᓴᐅᑕᐅᓂᐊᖅᑐᑦ ᐊᑭᑐᔪᖅᑐᕈᑎᒃᓴᓄᑦ ᓄᓇᕗᑦ 

ᒐᕙᒪᒃᑯᓐᓄᑦ. ᒫᑦᓯ 31, 2024-ᒧᑦ ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑏ. 



ᕿᑎᖅᑰ, ᕕᕝᕗᐊᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᒪᓕᒐᒃᓴᐅᑉ ᐱᔾᔪᑖᓄᑦ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 17 ᑲᑎᒪᑐᐃᓐᓇᕐᓂᕐᒧᐊᖅᑕᐅᕗᑦ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᒃᓴᖅ 18, ᑮᓇᐅᔭᑦ ᑮᓇᐅᔭᖅᑐᕈᑏᑦ ᐊᐅᓚᔾᔪᑏᑦ ᒪᑭᒪᐅᑎᓄᑦ ᒪᓕᒐᕐᔪᐊᖅ 

2023-24 ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. ᓄᓇᕗᑦ ᒐᕙᒪᒃᑯᓐᓄᑦ ᑖᒃᑯᐊ ᐊᑐᖅᑕᐅᓂᐊᖅᑐᑦ ᑮᓇᐅᔭᖅᑐᕈᑏᑦ 

ᒫᑦᓯ 31, 2024-ᒧᑦ ᑎᑭᓐᓇᓱᓐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᑖᔅᓱᒪᑉ ᒪᓕᒐᒃᓴᐅᑉ ᐱᔾᔪᑖᓄᑦ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 18 ᑲᑎᒪᑐᐃᓐᓇᕐᓂᕐᒧᑦ ᑐᓐᓂᖅᑯᑕᐅᕗᑦ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 21 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 3, 

2022-2023 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᒃᑲᓐᓂᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᓈᓴᐅᑎᓕᒃ 3, 2023-3034 ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. ᑖᓐᓇ ᑮᓇᐅᔭᑦ 

ᐃᓚᒋᐊᕈᑎᖏᑦ ᐊᑐᖅᑐᒃᓴᐅᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ ᑮᓇᐅᔭᓕᕆᓐᓇᐅᑉ ᒫᑦᓯ 31, 2023-ᒧᑦ 

ᑎᑭᓐᓇᓱᓐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ, ᐱᖁᔨᕗᖔᕈᑦ ᐱᔾᔪᑖᓄᑦ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 21 ᑲᑎᒪᑐᐃᓐᓇᕐᓂᕐᒨᖅᑕᐅᕗᖅ. ᒥᔅᑕ ᓴᕕᑲᑖᖅ. 

 

ᐱᒋᐊᖅᑎᑕᖅ 015 - 6(2): ᑲᑎᒪᓂᖅ ᓄᖅᑲᕐᓂᖓ ᐅᓪᓗᒥᒧᑦ (ᓴᕕᑲᑖᖅ)  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᓪᓗᒍ ᓈᓴᐅᑎᓕᒃ 46, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑐᓄᓂᕐᒧᑦ, ᓄᖅᑲᖁᓪᓗᑕ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᐋᖅᑭᒃᑎᐊᖅᓯᒪᖕᒪᑦ, ᑖᓐᓇᓗ ᐊᐃᕙᐅᑕᐅᔪᓐᓇᕋᓂ. ᐱᖁᔨᕗᖔᕈᑎᒧᑦ. 

ᑕᐃᒃᑯᐊ ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᑕᐃᒪᓗ ᓄᖅᑲᓚᐅᓐᖏᓐᓂᑦᑎᓐᓂᒃ 

ᒪᓕᒐᓕᐅᖅᑎᐅᖃᑎᒃᑲ ᐅᓪᓗᒥ ᐱᖃᑎᒋᓐᖓ ᑐᓐᖓᓱᒃᑎᓚᐅᕐᓚᕗᑦ ᓄᓇᕗᒻᒥ ᒪᓕᒐᒃᓴᓂᒃ ᕿᒥᕐᕈᔨᓄᑦ 

ᑲᑎᒪᔨᐅᖃᑕᐅᔪᖅ ᐃᑦᑐᕐᓄᑦ. ᐃᑦᑐᐃᑦ ᑲᑎᒪᔨᖏᓐᓄᑦ. ᑎᐊᓇᔅ ᐹᑐᓴᓐ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓯᐊᓇᑐ ᐹᑐᓴᓐ ᑕᒫᓃᖃᑎᖃᖅᑐᖅ ᓯᐊᓇᑐ ᓯᐅᓪᒪ ᐊᑦᑕᐅᓚᔭᓐᒥ ᐱᖃᑎᖃᖅᑐᖅ. 

ᐅᖃᑦᑎᐊᕋᓗᐊᖅᐸᕋ, ᑕᐃᑦᑎᐊᕋᓗᐊᖅᐸᕋᖃᐃ? ᑖᓐᓇ ᑭᒡᒐᖅᑐᐃᔪᖅ ᑭᒡᒐᖅᑐᐃᔪᖅ ᖁᕝᕙᓯᓐᓂᖅᓴᒥᒃ 

ᐱᖁᔭᓕᐅᕐᕕᒡᔪᐊᕐᒥ. ᑐᓐᖓᓱᒋᑦᑎ. ᑲᑎᒪᔾᔪᑎᒃᓴᐃᑦ. ᒥᔅᑕ ᐹᓪ. 

 

 

 



ᕿᑎᖅᑰ, ᕕᕝᕗᐊᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 

 

ᐹᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᐃᑦ ᕖᕝᕗᐊᕆ 24, 2023-ᒥ 9:00 ᐅᓪᓛᒃᑯᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 14 - 6(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 19 

 ᒪᓕᒐᒃᓴᖅ 20 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 16 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 21 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 



ᕿᑎᖅᑰ, ᕕᕝᕗᐊᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

23. ᑲᑎᒪᔾᔪᑎᒃᓴᐃᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᓚ ᐱᐅᓐᖏᓐᓂᖓᓄᑦ ᐃᒃᓯᕙᐅᑕᖅ ᑲᑎᒪᔭᕆᐊᖃᓕᖅᐸᑕ 

ᓇᓗᓇᐃᖅᓯᓚᐅᖅᑐᖅ. ᓄᖅᑲᖅᐳᖅ ᒪᓕᒐᓕᐅᕐᕖᑦ ᑲᑎᒪᕐᔪᐊᕐᓂᖓᑦ ᐅᓪᓗᒥᒧᑦ.  

 

ᐃᖅᓱᖅᑎ. 

 

>>ᓄᖅᑲᖅᑐᑦ 14:15ᒧᐊᖅᑎᓪᓗᒍ



 

 

 


